


Tu Editura Cartea Aromana

Nicolae Batzaria — Paravulii — 1989
Dina Cuvata — Zghic di Moarti — 1989
Nushi Tulliu — Puizii — 1989
George Murnu — Bair di Cantic Arméanesc — 1989
Constantin Belemace — Dimandarea Parinteasca — 1990
Dina Cuvata — Sarmanitsa — 1990
Costa Guli — Soneti — 1990
Ilie A. Ceara — Nihita Turnari — 1991
N. C. Velo — Shana shi Ardirea-a Gramostiljei — 1991
Cola Caratana — Ashteptu Soarili — 1991
George M. Merca — Livadzli — Vatrd Armaneasca — 1991
'%hiuhari Mihadashlu — Botsli di Didindi — 1992
Dumitru S. Garofil — Cintitsi di-a Paplui Mita — 1992
Nico Ogeacli — Chisa shi Colise — 1992
Vanghea Mihanj-Sterghiu — Tradzeri — 1992
Ionel Zeana — Cantitsi tra Armanami — 1992
Nicolae Caratand — Pod peste Legende — 1992
E. Stere & M. Bara — Framturi di Bana — 1993
Tulliu Carafoli — Pirushana shi Furlji — 1993
Zicu A. Araia — Fudzi Haraua di la Noi — 1993
Nushi Tulliu — Murmintsa fard Crutsi — 1993
Vetuta Pop — Poeme, Ed. II — 1993
Andreilu-al Bagav — Carti di Aleadziri — 1994
N. Guli, C. Guli, I. Zeana — Balada Livezilor — 1994
L. Blaga (transpuniri: I. Zeana) — Puizii Aleapti ~ 1995
D A. Pariza - Fucurina Neasteasd: Poemi Armani — 1995
D. A. Pariza - Fucurina Neasteasa: Transpuniri — 1995
Ed. Cartea Aromin3 - Dicts. Ruman-Arman (Papahagi) — 1995
Justin Tambozi — Originea Aromand a Unor Domnitori — 1995
Vetuta Pop — Poeme * Poémes, Ed. III — 1995
P. Vulcan (transpuniri: D. Cuvata) - Armana — 1996
Dimu Tarusha - Lilicea Sindzinatd — 1996
Constantin I. Cosmescu — Teatru — 1996
Spiru Fuchi — Soarli Disicat — 1996
Marcu Beza — Proza shi Puizii — 1997
Ilie A. Ceara — Aharistul — 1997
T. Bujduveanu — Romanitatea Balcanica (i Civ. Aroménilor — 1997
C. Fudulea — Aeshtsd Armanj — Oaminj dit Pirmiti —
Tom I — Pirmituseri dit Balcan] — 1998
Tom II — Pirmituseri dit Rumanie — 1998
Marcu Beza — Doda (transpuniri: I. A. Ceara & L. Byng) — 1998
Theodor Gher. Zuca — Samaroscutlu — 1999
Zica A. Zica — Marusha — 1999
George M. Merca — Armanamea — 1999
Tachi Caciona — Di-Acasi: Puizii shi Proza — 2000
Thiuhari Mihadash — Locurli a Fantanjlor — 2000
Victor Ceara — Versuri shi Isturii Shcurti — 2000
George Perdichi — Izvuri di Bana:
Tom I — Pirmitili a Hoariljei di Pri-Vali: Pirivolea — 2000
Tom II — Ciantitsi di Vreari shi Alti Puizii — 2000
Tom III -~ Mérilja-al Eminescu shi Alti Transpuniri — 2000

MIHALI CUSTULA

ESME

Drama Armaneasca tu Patru Acti
dupa Piesa di Teatru Gratseasca

ESME di SPIRIDHON PERESIADHIS

Editsie Ndreaptﬁ di Dina Vangheli

Frandza Trapti dit:
Rivista di Litiratura shi Studii Armani
Anlu 8, Num. 1, Partea I (Tom XIX), April 2001

2001
EDITURA CARTEA AROMANA
Adresa: Tiberius CUNIA : Adresa: Dumitru GAROFIL
17364 Boca Club Blvd. Blvd. Mamaia, nr. 81, Bloc L.S 4,
Apt 501, Boca Raton, Sc. B, Etaj 2, Ap. 15, 8700
FL 33487, U.S.A. Constantsa, Romania



- Mihali A. Custula — Esme 61

Mihali A. Custula
ESME

Drama armdneasca tu patru acti’

Lista di pirsunadzii’
Sutiri: Caplu a ceatiljei di panastats, om di vara 45-50 anj
Despa: Muljarea-al Sutiri, di vara 40-45 anj
Tulja: Ficiorlu-al Sutiri sh-ali Despd, di vara 20-25 anj
Hatipé: Moashi turcald, di vara 40-45 anj’
Esmé: Hilja-ali Hatiye, di vara 20 anj
Fatmé: Huzmicheara-al Esme, ghifta di vara 20 anj
Marcul: Huzmichearlu al Sutiri, barbat di vara 20-25 anj
Mita: Oaspi di-al Sutiri, barbat di vari 40-50 di anj
Furi tu armati, sots di-al Sutiri, etc.
Actsiunea s-fatsi dzalili nainti di revolutsia gartseasca dit anlu 1821,
tu hoara Kalavrita ningd Ayea Lavra.
Giucatd prota oard Athena tu anlu 1896 pi scena Teatrului di
Variitats di Athena,

ACTUL 1

Scena aspuni uborlu al Sutiri shi s-veadi Sutiri cu Mita cari sta mpadi
cu putirli tu méand. Despa yini cu discul sh-cu-und cofa di yin dit cari
ld toarnd yin tu putiri.

SCENA 1
Sutiri, Mita, Despa
Sutiri: (ciucuteashti putirlu cu Mita) S-baneazda, si nchirdaseascd, 13i
Mita.

! Virsiuni armdneasca dupd und piesa di teatru “Esme’’ scriatd pri

gratseashti di Spiridhon Peresiadhis shi publicatd tu anlu 1926 la

tipugrafia Mihali I. Saliveris, Odos Stadiou, Athena, tu Gartsie.
2 Ty virsiunea-al Custula, nu eara data ilichia-a pirsunadziilor; noi u-
addvgam aoa, dupa cum u-avem aduchita dit textu.
. Bagats oara ca pronuntsarea-a treilor numi nturtseshti, Hatiye, Esme
shi Fatmé, actsentul s-baga pri silaba dit soni.

i:\“'\'

Mita: Sa nchirdédseasca, 1ai Sutiri.

Sutiri: Amin! Ashi s-da Dumnidza.

Despa: S-da Dumnidza shi Stimaria.

Mita: Aidi, vearsi yinlu, moi tsal Sutiri, umpli putirli ta s-li ciucutim
niheama deadun.

Despa: (vearsa yin sh-ciucutescu putirli) S-baneadza ficiorlji, si
nchirdiseasca!

Mita: S-baneadzd, s-aushascé! (bea yin) Ma scumpa-a mea Rini s-u
vrets multu ¢ u-am multu diznjirdata.

Despa: Cumu-1 voi hilj-nju, ashi va s-u voi sh-Rina.

Sutiri: (cata Mita) Mini cu Despa, s-u shtii, c@ alavdata-a ta hilji Rina
va s-u vrem cu tuti inima, cd aoa sh-multsi anj u videam ca crishtea
ca una trandafild dit Mai, sh-dzdtseam cu mintea a noastri ci aestd
trandafila undzeashti s-hib4 pi cheptul a ficiorlui a nostru, al Tulja
atsel alavdatlu.

Despa: Mini va s-escu ca un arburi, sh-Tulja cu Rina va s-hibi dedzli a
meali, sh-pi-aesti dedz, cari suntu bratsili a meali, va s-bineadz3
tuta bana cu haraua! (Despa fudzi).

SCENA 2
Sutiri, Mita
Sutiri: Sh-tora, more Mita, tsi dzats, cindu vrei tini si s-faca isusirea?
Mita: Isusirea mini dzic si s-facd pdimani, Dumanica. .. sh-dupa Pashti
unashuni si s-adard numta.
Sutiri: Ashi cuam dzats tini, ashi va si s-faci. ..
Mita: Ma nu-nj dzasesh, ari habari hilj-tu Tulja ti aesti lucri!?
Sutiri: Nu shtii tsiva pand tora. Candu va s-yina va si nveatsa sh-el!
Mita: Sh-maci nu va s-va Tulja, tsi s-fatsi deapoea?!
Sutiri: Mita, tsi dzats ashi?
Mita: E, ece! Ma di-iu shtii vardoar3 iu-sh baga draclu coada!
Sutiri: Ma aoa tu casa-a mea, nu poati var ca s-faci tsi va! Tsi va s-
dzic mini, atsea va si s-facd, cd mini escu parintili-a lui.

SCENA 3 :
Sutiri, Mita, Marcul
Marcul: (intra nuntru) More afendi! Nu-nj dzats, tini va s-am domn pi
caplu-a meu? Ma tuts andartsalj tsi alaga aoa pit paduri?
Sutiri: Catse! Tsi easti? Tsi-avush, 131 Marco?!
Marcul: More, cum shideam sh-bateam fluerlu, sh-oili pashtea deavar-
liga di mini, na iu sh-yini pitmidz3lu cu altsi doi, sh-cu mari daili-
chi-nj dzitsi: “paxea fluerlu...!” Sh-mini-lj dzash: “Catse more-nj

dzats ca s-pixescu fluerlu?” El @nj dzitsi: “Candu tsd dzdc mini s-
péxeshti, prindi s-paxeshti, shi scoald-ti agonja sh-du-ti la domnu-tu
s-1j dzits c3 mani tahina s-hiba aoatsi cd voi ta s-lu zburdscu.” Sh-
mini-1j dzdsh ¢ nu mi duc iuva!

Mita: Tsi dzats, more! Dealihea-1j dzsesh a pitmidzalui c3 nu ti duts
iuva?

Marcul: Am cum cara! Tsi-ts pari ci-nj si mind ureaclja a njia di-un
lucru ahtari? Di cara sh-el, di cara sh-mini (bagd mana tu sileafi). Ia,
di cindu ishird aesti heari, muri dailichea, muri sh-giunamea!

Sutiri: Ma tsi dzats ashi, 13i Marco!

Marcul: Asculti! Va s-ts3 1i spun tuti cu-arada. El anj dzisi “va s-
nedz”. “Nu neg” ilj dzish mini, shi xana-nj dzési “du-ti” sh-mini-j
dzdsh “nu, nu neg!” sh-ashi, gara-mara, gara-mara, pi el lu-acatsd
inatea, si sdlaghi pi mini, nj-deadi und di-nj si paru canda Dumni-
dzilu virsa steali!

Sutiri: Aidi, fudz di-aoa sh-du-ti nuntru di mécd pani, maca ts-easti
foami. Sh-altdoard, ma s-ti pitreacd pitmidzalu iuva, s-ti fats pulj sh-
azboiri diundoaral...

Marcul: More, afendi, tini nu nj-ai dzisi ci, fard di zborlu a tau s-nu
mi dipartedz di la 0i? Citse nj-u tornji tora?

Sutiri: Mash pitmidzalu s-lu-ascultsa!

Marcul: Ma dzi-nj, citse s-lu-ascultu pi el? Tsi va s-lu fitsem el aoatsi,
gicilu a tutulor? Nacd poarti el chipur di-amaldma?

Mita: (mutreashti catd nafoara) Ia iu yini pitmidzalu!

Marcul: (s-toarnd ca cu frica sh-mutreashti) Iu, iu easti? (Sufiri cu
Mita ardad: Marcul s-toarnd shi-lj veadi ca arad) Tsi v-aradets di
mini? Shi s-eara, vi si pari ci va s-nj-eara frica di el? (aspuni cabu-
rea) Ta, cu-aesti aoa, va s-lu siminam cu baruti, va s-lu tindeam
mpadi. (Marcul fudzi cu inati).

SCENA 4
Sutiri, Mita

Sutiri: Ma cu ahdntd agunjie, pitmidzalu, tsi s-mi vrea? Neshti
traxeashti!

Mita: Ma cu pitmidzilu tini ai multd muabeti, tsi trdxeashti, more
cuscre!

Sutiri: Am tora tsi na featsim cuscri va si-ts dzdc. Mea ma ninti voi ca
s-ljai giurat dinintea-a Hristolui. Ai s-neadzim la bisearica. Aclo nu
va s-poatd s-nd avda var.

Mita: Tsi dzits, nu mi pistipseshti ashi, 13i cuscre?

Sutiri: Ti pistipsescu, ma nu poati si s-faci aljumtrea. Cu giurat u nvi-

tsai sh-mini, cu giurat va s-u spun sh-la altsd. Shi cu giurat s-u spunj
sh-tini la altsd. Va s3 nvets un mistico, di cari mistico si spindzuri
pistea sh-patria-a noastrd: i va s-banim libiri i va s-murim cama
agonja!-

Mita: Ma tsi suntu aesti tsi dzats ashi?

Sutiri: Aestu mistico, cari di ahintu chiro na fatsi ca s-n-ascundem di
dushmanlu di turcu, cari di-ahantsa anj na tsani sum nas, shi ascum-
tsd s-tsdnem pistea-a noastrd, ascumtsd s-citim vangheljlu tsi-1
tsanem an sin. Ma, yisurli tsi videm va si s-faci dealihea ca tu tuti
lucrili tsi suntu fapti acatsi. Tuts suntu cu und umuti, ca s-veadi pa-
tria libird i s-moard tuts diundoara.

Mita: (tradzi s-fuga) Nu sta... ai s-nidzem la bisearica!

Sutiri: Vinji dzua ca s-bitiseasca uhtarli-a sclayilor. Va s-ahurheasci s-
gioacd-apala sh-tufechili, s-aspara shi s-avind dushmanjlji di turtsa
shi s-lji pitreacd Meca, aclo di-iu au vinjitd. Ashi s-libireadzi patria
aestd dultsi a noastra!

Mita: Ma aidi... s-nidzem la bisearica!

Sutiri: Aidi, tradzi s-nidzem (fug doilji, intra Marcul).

SCENA 5
Marcul

Marcul: (s-veadi singur, cum maca pani) Aidi, ore gione! Aidi, ore
pitmidzi! Va s-nj-aduc aminti di-aestd shupleaca tsi-nj dadesh. (sh-
agudeashti bratsali a lui) Ta, di-aoa va s-li talj ma s-nu lj-u scot mini
mprumut a lui! E, more, cindu s-mi avda di vara parti. (veadi ca yini
Fatme) Ah, ia-u Fatme iu yini! U videts, more, palju ghifta, s-alichi
di mini. Las s-hiba lae, ma easti nostima! Tash ca pi schinj imni. Cit
mi vidzu ci vinj, diundoara sh-ea. More, aestd u mica sandzili, ma ai
s-mi ndreg niheama. (ascundi panea tsi maca, scoati cheaptinili, sh-
acatsa di sh-cheaptind perlji sh-mustatsa) E, ore, tsi gioni escu mini.
Mustatsa ca cingheljlu, sufrntseaua ca arveaud, mesea ca di njel,
truplu ca chiparish. Ca pulpa a mea, altu nu ari. Cai va s-hib3 atsea
tsi va s-mi veadd sh-nu va s-cada tu vreari!

SCENA 6

Marcul, Fatme
Fatme: (intra cu vutsela di apa tu mana, s-ciuduseashti candu-I veadi
Marcul shi-lj greashti cu haraud) Ba, ca ciudie. Candu vinjish? Ai
multd oara?
Marcul: Ia, tora cat vinj.
Fatme: (lj-da mana) Tsi vara habari? Cum eshti? Cum trets?

Marcul: Multu ghini! Tini cum eshti?

Fatme: Ghini! Ti ghinuescu cu dor!

Marcul: Am ashi, de! Tsi mushati zboar scots din gura! Tash canda ti-
am anvitsata. E! Ore, chefi tsi va s-fatsem...!

Fatme: (lj-u-alasa mana-al Marcu) Citse, cum!...

Marcul: Citse? Ci, domnu-nju nu-i aoa. Tulja s-dusi ti chinichi, sh-
doamna s-dusi la bahce. Ashi ca him doilji singuri sh-va s-tritsem
multu ghini. (sh-freaca manjli).

Fatme: Am ashi easti? Atumtsea va-nj fug.

Marcul: Tsi dzats, more?

Fatme: 1a, atsea tsa dzash!

Marcul: Atumtsea, digeaba va treacd aestd oard tsi him doilji singuri?

Fatme: Ma, ia iu mi vidzush sh-ti vidzui. Tsi altsiva vrei ma multu!

Marcul: Am totina ashi dzits, “mi vedz sh-ti ved”, mash ahantu!

Fatme: Citse, tsi vrei altsiva?

Marcul: Ia, nipoi cu-atseali zboard ahurhish! Ma nu-nj dzats, nu va s-
aldxim niheamai aestad muabeti?

Fatme: Ahantu dzi sh-nu ti tindi ma nclo cd va ti méaci nipartica! (lu-
agudeashti pi nari cu deadzitlu a ljei).

Marcul: Tsi dzats more? Nu ti-acichisescu... ma totdna un trup va s-
avem noi? More, dirdimen3, nu shtii cd vrearea lj-undzeashti a unui
ABECEDAR? Ahurheashti cu 4, sh-maca nvitsash 4 va s-trets la B,
deapoea la C, la D... sh-ashi di hima pani s-agiundza la Z? Ashi fac
atselj tsi vor s3 nveatsd abecedarlu ali vreari. Ma noi, cum avem
ahurhita, nd ishird 14ili, va s-n@ easd sh-albili, sh-noi ninga la 4 ar-
masim!

Fatme: Ma, a cui vrei s-li trets atseali? A njia-nj dzdc Fatme ghifta sh-
nu ts3 trec ahtdri zboard. Ma ghini dza-li aljurea! (fatsi canda fudzi).

Marcul: Ma, vrei s-fudz? Dealihea?

Fatme: Nji s pari ci shidzui sh-multu!

Marcul: Ma dealihea, nu ts-arddz?...

Fatme: Ia, fug calea (dzatsi catd ndsa), tut fac ca s-fug sh-tut aoa mi
aflu.

Marcul: (aradi shi-sh scarchind caplu) Ninti ca s-fudz... nu va-nj dai
und...

Fatme: Una...! Tsi easti atsea, una!

Marcul: Ma citse ti fats canda nu shtii, canda nu-aducheshti!

Fatme: Ma nu-aduchescu tsiva dip!

Marcul: Ah, more zulapi, cits drats ai pi tini!

Fatme: Nu shtiu, dz3-nj, tsi easti?

Marcul: Va si-nj dai sigura ma si-ts dzac?

Fatme: Ia dzi-nj ma ninti ca s-u nvets!

Marcul: Mash una...

Fatme: Ma tsi und easti atsea! Tsi, nu pots s-u dzits?...

Marcul: Va ts-u dzic aljumtrea!

Fatme: Cum vrei. Dzé-u sh-aljumtrea!

Marcul: Apa voi, ta s-nj-astingu foclu tsi nj-arsi inima!

Fatme: Am sh-nu-nj dzitseai ahantd oard ca vrei apa? Si-ts dau cata s-
vrei!

Marcul: Nu, nu voi apa dit vutsela-a ta.

Fatme: Am di iu u vrei cara?

Marcul: U voi dit budzili-a tali, una chicuta di apa, ma s-vrei si-nj dai.

Fatme: O, maratlu cat tradzi...!

Marcul: Va s-mi njilueshti?... Fa und buniteatsd mari sh-aruci-u nun-
tru tu-amari!

Fatme: Aidi, aoa s-nj-ai urdciunjli. (sh-umpli gura di apa shi-lj fatsi
semnu cu deadzitlu al Marcu ta s-bea din gura-a ljei).

Marcul: Aidi, more, shoput aratsi, ia iu yin. (s-aproachi ca s-u bashi).

Fatme: (lj-arucd apa tu surati, aradi sh-fatsi ca fudzi ampaturlea) Ts-
alas sanatati. Altdoard cama ghini...

Marcul: (fudzi dupd ndsa) Stai atsia, more, palju ghift, ca s-vedz cari
escu mini... (ninti ca s-easd nafoarda cu Fatme, intrd Despa cu und
cufind tu mand, mplind cu veardza).

SCENA 7
Marcul, Fatme, Despa

Despa: Marco, peanarga, iu fudz ashitsi? (Marcul cu Fatme chindru-
escu).

Marcul: More, tetd, aestd zurlusi, nj-umplu suratea di apa tish canda
caram tsiva pandza ta s-mi sidiruseasca! Nj-u 13 tutd fatsa firi ca s-
Voi...

Fatme: Catse lu-udai? Ia, ntreabi-| si-ts spuna.

Marcul: Citse, more minciunoasd, ia spuni, nu-ascapitd gurmadzlu.

Fatme: Va s-u spun...

Marcul: Sh-tsi urbarea-ts va si spun;j?

Fatme: Mash zboard buni...

Despa: Ma tsi easti cu voi, citse nu spunets?

Marcul: Nu easti tsiva. Ia, mini-lj cdftai nd chicd di-apa sh-ea sculd
vutsela tutd sh-nj-u featsi suratea dip ca alta...

Fatme: Nu, tet, el dzitsi minciun;.

Marcul: Nu-]j pistipsea a ljei ¢ nasa vardoara nu dzatsi dealihea.

Fatme: Nu, nu... Ci-nj cafta apa dit budzali a meali...

Marcul: More, palju vulpi, tsi minciunj cu coarni dzats? (lj-ascutura

Ret

Mihali A. Custula — Esme 67

stranjili) Aman, aman, tsi minciunj groasi cu arpiti suntu aesti? Ti
sprigiuri ci tuti tsi dzats suntu dealihea?

" Fatme: Avdzish aclo! Nu mi sprigiur? Pi tsi s-vrei!

Marcul: Ah, s-dusi, va s-cheard lumea. (cata Despa) Ascultd aoatsi,
moi tetd, maca aestd easti dealihea, s-da Dumnidza s-cad analtu pi
bumbac shi sd-nj fringu narli. (cata Fatme) Ai, de, sprigiurd-ti sh-
tini! Ts3 easti frica cd ts-u scot plamuna-ts?

Despa: Aidi, fudz nafoard tora, mea deapoea li-aflam tuti. (Marcul s-
fatsi cama di-und parti; Despa cata Fatme) Ma tini, tsi cdftash
aoatsi?

Fatme: Nesh la shoput ta s-ljau apa sh-mi turnai niheamd pi-aoa ta s-
ved maci eshti acasa ci va s-yind doamna-nj ta s-ti veada.

Marcul: Nu, ci dzitsi minciunj!

Despa: Pixea, tsd dzash!

Marcul: More, ea vinji aoatsi ti mini, ta s-faca vreari. S-alichi di chea-
lea-a mea, tash ca vir citsimor nfirmdcos, s-nji ncljidd ocljilj, s-
arddi, si-nj stringd mana shi-nj fatsi cu noima. Nj-dzatsi shi zboard
lavoasi cari nu pot s-tsa li spun di arshini.

Fatme: Bo, bo, bo! Aesti suntu tuti minciunj cu coada.

Despa: (citd Marcul) Ma ninga aoatsi eshti?

Marcul (ali Fatme cu inati) Cum nji li scusesh tini, ashi tsa li scosh sh-
mini.

Fatme: E, ghini, va s-videm cai va si s-faci pishman. (Marcul fudzi
catd und parti sh-Fatme cata alantd parti sh-doilji s-mutrescu cu
inati shi-sh mushca budzali).

Despa: (singurd) Ma s-aproachi soarili s-ascapitd sh-Tulja, hilj-nju, nu
s-veadi ninga ca s-yini di la oi. Ma céndu va s-yind si nveatsa cd
Rina, cama mushata-ali hoard sh-cari undzeashti ti soea-a noastra va
si s-faci nveasta-a lui... (mutreashti cata nafoara ca yini Tulja) la-
lea, ia iu yini. S-binedz, 14i hilj, ¢ vinjish tu-aestd oard tsi ti ashtip-
tam cu haraua!

SCENA 8
Despa, Tulja
Despa: (Tulja intrd cu tufechea dinanumirea; s-veadi ca minduit)
Ghini vinjish, 13i hilj.
Tulja: (ndoapira tufechea mpadi) Ghini ti-aflai, lea dado!
Despa: Tsi fats, 1ai ficiorlu-ali dadi, cum eshti?
Tulja: Ah, ti ntreghi, moi dado, vrutd dado. Mini escu ca atsel tsi
creapi di seati, cu shoputlu ningd nas shi s-nu poatd ca s-bea dit apa
atsea, c3 veadi moartea dininti! Ia minduea-ti, dado, catd zori easti ca

s-hiba dininti und bani dultsi, und bana cu haraud, shi s-hiba un mur
mari dininti cari s-nu n-alasi s-n-adunim deadun!

Despa: Ma tsi vor s-dzéca zboarali aesti? Tsi patsash? Tsi avush?

Tulja: Sh-mini nu pot s-aduchescu. Cicioarili-nj si shcurtard. Dado, nu
escu mini atsel cari fudzeam shi arsiream ca zircada? Ma tora
aduchescu ca-nj cddzurd atseali peani...

Despa: Ma tini, tsi-avush, tsi ts lipseashti s-tsd cada peanili tsi-avush?
Nacd nu-ai aveari i ma nu-ai sanatati? Tini eshti parumbul ali hoari
shi primaveara pi loclu tut. Cat sh-puljlji ti tini cnta dipriuna.

Tulja: Ah, moi dado, mini s-hiu primdveara? Ti mini primdveara easti
nuntru tu haud, sh-deavarliga suntu stihii cari u-aveaglji. Sh-cum s-
intru mini aclo nuntru, iu stihiilji ashteapta tuts cu gura dishcljisi!?

Despa: Ma nu suntu stihii. Easti bisearica iu ti-ashteaptd anghiljlji ca s-
dishcljida cu haraud usha-ali bisearica shi si ncurund daud inimi cu-
rati dinintea-al Dumnidza. Prindi s-tsd dzéc, ore hilj, ¢ vinji oara ca
s-tsd fatsem haraua-atsea cama marea!

Tulja: (s-ciuduseashti) Haraud ti mini, lea dado?

Despa: Easti atsea haraud, more hilj, tsi va s-harseascd périntsilj a tai
sh-lumea ntreagd, ca aestd easti bana a baniljei.

Tulja: Ma, dado, nu-aduchescu, tsi haraud-nj dzats? Cai ts3 1i dzasi?

Despa: Ma numta a ta! Atsea haraui easti!

+ Tulja: Numta-a mea! (s-ciuduseashti).

Despa: Tini cu Rina va s-vi fatsets preaclji doilji. Az3, tatd-tu zburi cu
Mita sh-ligara zbor, sh-lucrili suntu siguri. Dumanici va si s-faci
isusirea a ta.

Tulja: Isusirea-a mea!

Despa: Ia! Péni tora, voi doilji earats ca doi arburi analtsi sh-tora vinji
oara s-aplicats dedzli a voastri shi s-va adunats doilji deadun.

Tulja: Ashi s-fac lucrili? Ma lu ntribat voi arburli, ¢ va si s-aduni cu
alantu arburi?

Despa: Noi, parintsilj a tdi vrem, sh-nu alta.

Tulja: Maci vor parintsalj a mei, atumtsea s-ftsets un altu ficior, un
altu Tulja ta s-lj dats Rina nveasti! C3 mini, dado, u-am tu minti ca
s-banedz singur ninga multsa anj. S-va loats zborlu nipoi. (cu inati)
Sh-mac@ vrets ca s-avets ficior, fudz diundoard la Mita sh-dzi-lj
habarli, cd aljumtrea va mi plandzets!

SCENA 9
Despa, Tulja, Esme, Fatme
Esme: (intrd cu Fatme, anvilitd tu surati ca turcal@) Dadi cu hilj, ghini
v-aflai!

Mihali A. Custula — Esme 69

Despa: Ghini vinjish, feata.

Esme: Tsi fats, teta tsal Sutiri?

Despa: Multu ghini. Voi cum hits?

Esme: Tulja-atsel pirifan, cum easti?

Tulja: Multu ghini, totna una soe!

Despa: (lj-da carecla ca sa sta mpadi) Va palacarsescu, stats mpadi.
Esme: (sta mpadi) Efharisto.

Fatme: Tetd, mi vrei sa stau aoa, i ma vrei s-fug?

Esme: E, ghini, fudz, cara.

Fatme: Candu mi vrei ca s-yin napoi?

Esme: Tu-ascapitata-a soarilui s-yinj. Fudz tora. (Fatme fudzi).

SCENA 10
Despa, Tulja, Esme

Esme: (Tulja sta di-und parti, multu minduit) Ma cétse Tulja ari
ciddzuti tu ahantd minduiri?

Tulja: Nj-si pari c@ soarili a meu s-aproachi s-ascapité.

Esme: Ma tsi zboara suntu atseali?

Despa: Tsi fatsets acasa? Cum easti ma-ta?

Esme: Nu easti ghini. Nj-si pari canda, ti putsan chiro va s-u-am dada.
Multu agonja va s-mi-alasa oarfana!

Despa: Nu-ts cheari curagilu. Poati si s-facd ghini. Poati s-lu aibd
suflitlu ahanda!

Esme: Ma tuts yeatsarlji nj-au dzasa ci ari langoari greaud sh-nu va s-
ascapa!

Despa: Nu neg tu drats sh-yeatsarlji? Trd multsd dzic cd nu-au bani,
ma Dumnidza di-analtu 13 da s@natati.

Esme: Macari, moi tetd tsal Sutiri, s-da Dumnidza. Ma Tulja multu lu
ved ci sta minduit. Atsea mindueari a lui easti stinuhurie sh-amar.

Tulja: Esme, tsi zburashti ashi?

Esme: (s-aduchi ca nu va s-aspuna) Ascult, tetd, hilj-tu, dit chirolu tsi
mi-ascdpa di canili-atsel turbat, nj-intrd tu inima. Voi s-dzéc ca-1 voi
ca un frati sh-dada a mea easti multu ifharistisita di el!

Despa: E... va va ved la isusirea a lui tsi va s-li fatsets.

Tulja: (sa scoald@) A!!! Ma... Dado...!

Esme: (u-acdtsara trimburarli, si s-dandseascd, s-nu-aducheasca) La
isusearea-a lui! : ,

Despa: Aesti dzili va s-avdza habarli. (s@ scoald) Cu ljirtari ci voi ta s-
fug (fudzi).

SCENA 11

Tulja, Esme

Esme: (s-aproachi di Tulja cu njila shi-sh scoati shamia dit surati) Ma,
Tulja, dealihea ti isuseshti?

Tulja: Tora agonja, paimani Dumanic3 va si s-alixeasci nealili.

Esme: (cu njild) Sh-tini... cétse... nu-nj dz&ts? Nu mi vatsinj cama
ghini?

Tulja: Esme, nu dzatseam mini c3 iu va s-catdndaseasci aestd vreari a
noastra? Noi nd vream sh-deadun cntam ca puljlji di prumuvear3 tsi
canti fara s-mindueasci ci tsi va s-facd iarna. Ashi sh-noi tora, vinji
iama sh-prindi s-nd minduim c3 tsi va s-fatsem. Prindi s-aflim un
loc iu s-hiba primuveara ta s-amintdm vrearea a noastra!

Esme: Ma, Tulja, va s-apufuseshti ca s-mi-agarsheshti?

Tulja: Ah, Esme! Cindu va s-agirshasci soarili calea tsi fatsi totina,
atumtsea va s-ti-agarshescu sh-mini!

Esme: (zburashti catid lumi) Ah, cai dzdsi ci vrearea easti ca un
cilimean njic? Vrearea easti ca var munti tsi aleapida pira shi jar di
nuntru. Cavai di-atsel tsi va s-cad tu pira atsea! (paxeashti niheama,
sh-mutreashti cata Tulja minduit). Ma, Tulja, mi vrei!

Tulja: Ma s-ti voi? Aestd nu easti vreari goald, cd mini aduchescu pira
nuntru tu inima a mea. Aduchescu una mari sicleti.

Esme: Mini escu un arburi cu un izvur tu-ardditsini. Aidi s-beai s-ti
aratseshti, s-ts-astindzi inima-ts shi s3 stai tu-aumbra-a mea, ci ti-
ashteptu.

Tulja: Ah! Esme! Cum s-yin, cdndu dinintea-a mea easti grem mari sh-
nu ari cali ca s-trec!

Esme: Nu-ai ananghi di cali. Maca tini mi vrei ashi cum ti voi mini,
atumtsea baga peanili shi azboaira!

Tulja: S-bag peanili s-azboiru! Ma nu pot, ¢ tradzi multu vimtu. Ashi
n-avea scriatd mira a noastri ca s-n3 vrem ahantu multu, sh-tora s-ni
mpartsim! Tini si stai tu loclu-a tdu, sh-mini tu loclu-a meu.

Esme: S-na mpartsam! Sh-nj-u dzits cu tutd gurd! Tsi s-pari ci vrearea
easti tu deadziti ta s-u scots diundoard? Macd tini mi arniseshti, va
dzdcd cd zboardli a tali sh-sprigiurarli tsi-nj dzisesh, suntu tuti
minciunj?

Tulja: Ah, nu easti altsiva dicdt cd mini escu crishtin sh-tini eshti
turcald. Aesti easti tsi-nj disica inima!

Esme: (ciudusitd) E, Tulja, ved ca nu mi vrei. Inima-ts nu-ari vrearea
tsi-avea pand tora. Ma s-mi vreai tini cu tutd inima, nu va s-bagai
sinuri la vrearea-a noastra! (scoald boatsea) Ah, Tulja, Tulja! Nu
bagd sinuri iuva. Dumnidzilu dzitsi c3 lumea tutd easti uni soe.

Vrearea ari s-facd itsido. Dinintea a vreariljei, bisearicd shi geamiili
nu suntu tsiva. Vrearea nu poati s-u astimatseasca var.

SCENA 12
Tulja, Esme, Sutiri
Sutiri: (intra sh-mutreashti cu inati) Pi pistea sh-pi dultsi patria-a
noastra! (Esme shi Tulja s-toarna, ved Sutiri shi s-ciudusescu).

(Cadi pirdelu — bitisita-a Actului I)
' ACTUL I

Esme singura; shadi mpadi sh-cat s-analtsa pirdelu
si scoald@ mproasta.

SCENA 1

Esme, Hatiye

Esme: (shadi singurd mpadi sh-cat s-analtsa pirdelu, si scoald
mproasta) O, Dumnidzale, catse lumea tutd s-nu-aibd und pisti, una
pisti, candu tini lumea u-ai plasati; sh-citse lumea tuta s-nu zburasca
una limba, s si ncljind tuts la tini!

Hatiye: (intr@) Eshti etima, Esme?

Esme: Da, etima escu. Cum eshti, lea dado?

Hatiye: Am cum s-hiu? Ca oaud anamisa di daud shcdmbi. Ah, moi
hilje, nu mi fac ghini tora, nj-si bitisi gljemlu.

Esme: Cipsea, moi dado, cd aestu yeatru tsi s-acatsi tora, va s-ti faca
ghini.

Hatiye: Am tsi ghineatsd, moi hilje, nu vedz c3 tut urut shi scutidi-nj
yini? Ma ghini s-lipseasca ahtari bana.

Esme: Capsea, moi dado, yeatrul nu poati ca s-u lja langoarea cu méana
diundoar3, ca lipseashti s-treaci niscantu chiro.

Hatiye: Aidi s-fudzim. Dumnidzilu mari, a si-nj da s3natati. Mash voi
s-banedz s-ti ved nveastd sh-deapoea, las s-yind s-mi lja shi s-mor
harioasa, fard mirachi.

Esme: (cu njild@) Aidi, moi dada-a mea, moi dultsi-a mea dadd. Dumni-
dzalu va s-mi njilueascd sh-mini oarfana va s-ti-agiut s-ti fats ghini
(arucd shamia tu surati sh-fug dauali).

SCENA 2
Fatme
Fatme: (intrd, singurd; ari und tampand njica tu mana) Trei dzali
tricurd aza, sh-nu lu-am vidzuta Marcul. Nj-si pari canda mi macara

puritslji, sh-canda casa nu mi ncapi. Nj-si pari canda u zgarbunai ci-
nusha ahantu multu, shi s-aproachi ca s-easé foclu. (ahiurheashti di
canta shi gioaca).
Tic-tac-tic-tic-tac, inima nj-arsari
Ciénd ti ved lai vrutlu-a meu,
Lai vrutlu-a meu, voi ca s-ti ntreb
Nj-u frica s-nu landidzashti.
Citse candu ti ved io,
Inima nj-arsari tic-tic-tac-ticato!

SCENA 3
Fatme, Marcul
Fatme: (Marcul intra sh-veadi Fatme ca gioaca; Fatme lj-u da ninti cu
canticlu sh-cu gioclu)
Daua-trei dzili nu ti-am vidzuta,
Nj-si pari mults anj c-au tricuta
Citse candu ti ved io,
Inima-nj arsari tic-tic-tac-ticato!
(s-toarna cata Marcul ciudusita) A, candu vinjish?
Marcul: (aradi s-mutreashti catd nasa) A, ti-acitsai tora!
Fatme: Ma, di cindu ai tsi vinjish aoatsi?
Marcul: Intrai tu oara atsea tsi fatseai: fic-ticato sh-arsdreai ca vira
mulari dzandzara.
Fatme: Sh-tini tsi mutreai ca un gumar!
Marcul: Bre lup, di iu shtii ca s-dzits...
Fatme: (aradi) Ma tsi ts-arddz? Naci tsi si pari ca tini shtii ca s-dzits
ca mini... a! u! Ma s-fatsea tuti mushtili njari, va u maca sh...
Marcul: Aidi de, dzi-u: ...sh-ghiftsélj cu lingura... Aidi, ci soea-a ta
easti. (cama pirifan) Aidi, vrei s-vedz c3 tsi mushat gioacd ar-
manjlji? Aidi s-videm cai va s-gioacd cama ghini!
Fatme: Aidi, ahurhea tini ma ninti ca s-ti ved.
Marcul: (scoati tsaruhili sh-da carliglu di padi) Aidi, more armainj
alavdats.
Fatme: Ma peanarga ca s-nu cadz.
Marcul: Tora va s-videm cai va s-cada. (ascuchi manjli) Tsi vrei ca s-
gioc, sirto, ima arbinshescu... ia dza-nj!
Fatme: Itsi vrei tini atsea gioaca!
Marcul: Ma nu-nj dzits, ma s-gioc mini cama ghini, tsi va s-amintu?
Fatme: Citse, tsi vrei!
Marcul: Ma s-amintu mini, atumtsea s3-nj dai basheri tini a njia, sh-
maca di s-amintsa tini, atumtsea va si-ts dau mini basheri a tsia.

Fatme: (lu-agudeashti cu deadzitlu pi nari) Va ti maca nipartica!
Marcul: Macd nu vrei ashi, atumtsea sh-mini va stau mpadi s-ts@ cantu
canticlu-al vilighega. (sta mpadi).
Fatme: E, ghini! Cum dzits tini, ma scoala-ti ta s-giots.
Marcul: (si scoald) Mutrea ghini... s-nu-nj tornji zborlu ca va ti vatam.
Fatme: Am aidi,... ahurhea more corbe!
Marcul: (s-shutsa deavarliga sh-aurla) Aidi! de!...
Fatme: Tsanj-ti ghini ca s-nu cadz.
Marcul: (gioaca sh-canta).
Tuti moi, featili, mini moi mi vor
Ci s-fac mirachi pi njata a mea
E, 2% dide
Mash una nica, cu ocljilj, moi, 1ai
Basharea-a ljei varoara io nu lj-u loai.
(Marcul cantd sh-gioaca, yini deavarliga sh-nu mutreashti cata
Fatme. Ma Fatme, candu Marcul ahurheashti s-gioaca, fudzi
nafoara sh-diundoara intra Esme shi s-ciuduseashti).

SCENA 4
Marcul, Esme

Esme: A, a...a...

Marcul: (nu u veadi ca yini sh-aurld@) Aide, de... (lj-si pari ca easti
Fatme sh-caftd ca s-u lja di gushi, sh-cat u veadi s-ciuduseashti)
Mbal...

Esme: (cu inati) Ma tsi fats aoa? (Marcul nu-lj da giuvapi) Ma citse nu
zburashti?!

Marcul: Am canda shtiu sh-mini tsi fac? Ia, nu vedz, deavirligalui yin
sh-gioc.

Esme: Sh-aoa, tu casa-a mea vinjish ca s-giots?

Marcul: E, ore, sh-tini! Tsi ai di fats ashi? Nu mi mutrea ahintu cu-
araulu cd nu vatdmai var! Aravda niheama. (scoati lilicea din barnu)
Nu vedz aoatsi tsi ts-am adusa? Aldgai dzenjli tuti di li-adunai ta s-
tsd li-aduc a tsia. Na, lja-1i! (/i li da).

Esme: (lu-agudeashti pi mana sh-lilicili cad ampadi) Nu, varaoara! Nu
1i ljau! Vérdoara tu cheptul a meu nu va s-bag lilici di la un crishtin.
Lja-li! (acatsa s-fuga).

Marcul: E, nu stipseshti tini, stipseashti Tulja!

Esme: (ca cu haraud) Tulja, dzasesh!

Marcul: Ma elu-nj dz3si ta s-li-adun!

Esme: Dealihea, Tulja li pitricu?

Marcul: Am cai altu, cara! Naci aveam ahiti adyie mini, ca s-alag pit

muntsa s-adun lilici? Ia, aseara, candu earam acasi nj-u dzasi.

Esme: Ma, dealihea easti, nu ts-arddz?

Marcul: Am cum cara, more dirdimena!

Esme: (cu haraud s-apleaca s-adund lilicili) Fudz diundoard sh-dza-lj
al Tulja c4 lilicili va 1i portu tu cheptul a meu. Fa peani sh-azboaira
diunioara.

Marcul: (cata lumi) More cum ascapai cu uni lilici! (Jja ta s-fugd ma
veadi Fatme cd yini, u mutreashti cu inati shi sh-agudeashti cheptul
a lui cu mana).

SCENA 5

Marcul, Esme, Fatme

Fatme: Tu easti ma-ta, Esme?

Esme: Neasi la casa-a unei vitsina.

Fatme: Lj-adush sh-a ljei una cafei!

Esme: (s-toarnd cata Marcul) Marco!

Marcuali: Aoatsi escu!

Esme: Aidi aoatsi, s-ti filipsescu.

Marcul: (s-toarnd napoi) Am ti tsi va mi chirniseshti?

Fatme: Aidi, sh-nu ti tsani mari.

Marcul: (lja filigeanea) Ai s-videm tsi va s-n-aspuni aestd api lae, ca
nu am biutd altdoard tu bana-a mea. Aidi, cu sinitati! (bea cafeea
tutd diundoard, s-upureashti... sh-u-aruca filigeana cata Fatme) A,
a, a, mi upurii! Dusird budzali sh-limba-nj. Mi loat pi zverci. (Fatme
shi Esme ardd) Ma nu-nj dzdtsets, cu mini v-arddets? Tsi-nj deadit,
apa atsea upurita ca s-beau. Zurndlu-a porcului s-upureats, nu gura a
mea! .

Fatme: Ma tsi, ti yin u tricush di u biush diundoara?

Marcul: Am tsi mi tricush di giljind ca s-beau cati uni chicd shi s-mu-
trescu catd la Dumnidza? Aidi, ore, s-u scriats aestd. Ma s-calcu
altdoara tu aestd casi s-nu-nj dzaca pi numa! (Marcul fudzi, sh-dupd
nds fudzi sh-Fatme,; Esme armani singura).

Esme: (singurd, mutreashti lilicili) Ah, lilici mushati, voi tsi avets s-
fatsets cu vrearea, ia dzitsets-nji, mi va Tulja ninga? Maci mi va,
fatsets-vd ninga ma mushati shi s-nu va vishtidzats. (mutreashti li-
licili) Ma tsi mushati suntu...! O, Dumnidzale, dealihea easti ci
Tulja mi va! O, tsi haraui mari ti mini!

SCENA 6

Esme, Tulja ;
Tulja: Cu lilicili zburdshti? Pistipsescu ci va tsd s-aibd dzasa tsiva di

mi ashteptsa.

Esme: Ta, ti ashtiptam, Tulja! Ashi cum ashteapta lilicili tu cdmpu ta s-
da ploaea shi s-li-adapa. Ashi sh-mini ashteptu ca sd-nj dzits ca mi
vrei ninga!

Tulja: S-u fats ti zborlu ca ti voi. Tsi ntreghi pi landzats maci vor ta s-
lja sandtatea sh-mac@ vor ca s-baneadza.

Esme: Ah, suflitlu a meu, naci vinjish s-nj-alash sinatati? Nacd u-ai tu
minti ca s-fudz diparti, tu locuri iu va s-banedz cu yisili goali? locuri
iu tutd lumea pistipseashti mash la un singur Dumnidza, aclo iu nu
shtiu ca s-vearsa licrinj sh-sdndzi ca cum easti palju-lumea di-aoai.

Tulja: Citse, Esme, u-aruts tu yisi haraua-a noastra? Tsi zboard suntu
aesti tsi-nj dzats? Catse nu-nj dzits tsi cali s-lom doilji! Noi, tora...

Esme: Ia dzi-nj, Tulja, tsi prindi ca s-fac, ta‘s-ti-amintu? Ia dza-nj tsi
vreli, tsi caftsd di la mini?

Tulja: Dealihea, vrei s-bandm deadun?!

Esme: Mash s-binim deadun, sh-deadun s-murim. Cu tini tu lumea
aestd, cu tini deadun tu groapa!

Tulja: Atumtsea, tsi stai, Esme! Citse nu-arucuteshti marmarlu di
dinintea-a noastrd tsi nd mparti noi doilji, shi s-yinj tu bratsali a
meali? Aidi shi ncljind-ti la pistea-a Hristolui sh-bashi crutsea a lui
shi s-u portsd di gushi. Céta hari, Esme, va s-ts-aibd cindu va ti-
alaxeshti tu stranji armaneshti shi s-nedz dinintea-ali Stamarie. O, nu
va s-pot s-cunoscu cai di daudli va s-hii tini: Minduea-ti, Esme, tsi
mushat easti ca s-hii dinintea-a ma-sai al Dumnidza!

Esme: (cu stinuhurie) Ah, Tulja, pixea, paxea.

Tulja: Ai s-nidzem la bisearicd dinintea-ali Stimarie, ci hits daudli una
soe.

Esme: Ah! Cipsea ts3 dzsh sh-nu mata dza alti, c@ va s-mi fats sa scot
peani ca puljlu shi s-azboir pi vimtu shi s-mi-acats tu paido a tau.
Ah, Tulja, ashi ghini easti ca s-apufusescu, ma cdndu mi minduescu
la vruta-a mea dada, cum va si-lj yin3, tsi tutd umutea la mini u-ari!

Tulja: Atsel di-Analtu (mutreashti catd Dumnidzd), atsel tsi va-lj da
umuti, atsel tsi nd featsi ca s-nd vrem ahintu multu, atsel va-lj da
curai.

Esme: Cai va s-u pariagurseascd dada cindu va mi veada nviscuta tu
stranji armaneshti, cu altd pisti, cu altd patrie? Ah, diundoara va s-
cadd moartd. Va s-hib3 stepsul a ljei? Mini, mini, hilji-sa, va sa-lj
disic inima-ali dadd. Ah, Tulja, va s-aprochi tini truplu-a unei pru-
doatd ca mini, tu bratsali a tali? Nu va sa-ts hibd frica di mini? O,
Dumnidzale, catse s-nd vrem ahantu multu tu lumea-aestd noi doilji
shi s-ni hiba fricd s-na lom di gushi deadun! Ah, citse...!

Tulja: Azboaird, moi tilindzd a mea sh-yinu la aest arburi tsi ti-

ashteaptid cu dedzli dishcljisi.

Esme: Pistea sh-patria pot s-li-arnisescu, ma vruta-a mea dada tsi nj-ari
datd sin sh-mi acriscu pand tora, cum s-u arnisescu? Tsi zbor va s-
dau la Dumnidzi!? Ti patrie va s-dzic ci u-arnisii, ca aflai altd ma
bund, Arménia atsea aldvdata! Ti pisti va s-dzdc ci u arnisii, pistea
tsi u-aveam sh-tora pistipsescu la Hristolu, cari sh-deadi bana-a lui
pi crutsi ti noi oaminjlji! Ma ti dada, tsi s-dzac? (Esme plandzi).

Tulja: Aidi, Esme, s-nidzem mardzinea di-amari shi s-arcim agira ti
totna. Ai s-nidzem la bisearica cd na ashteapti cu cirunjli hazari.

Esme: (cata lumi) Ah, citse s-nu earam oarfani di tatd sh-di dada ca s-
fatseam tsi s-vream! (ndzinucljadzd) E, Dumnidzale, ljarti-mi ti
blastemlu tsi dzash ti dada. (si scoald) Ma ghini s-nu earam aflata.
(catd Tulja, cu njild) Ah, Tulja, nu ti-agunisea ti numtd. Avem chiro
s-videm ci cum va s-hiba sh-dada cu lingoarea tsi ari. ..

Tulja: Nu easti c3 mi-agunisescu ti numtd, ma tatil tsi am mini, ia, mi
isuseashti cu zori i va si s-faci var fanico!

Esme: (cu njila) Deapoea, cum va s-fatsem?

Tulja: E!... Deapoea-i cama ghini s-plindzem mpértsirea-a noastra tra
totana! (s-toarnd shi s-fatsi canda va s-fugd).

Esme: (lu-acatsa di brats) Ma vrei s-fudz?

Tulja: Tsi s-fac, tini mi-aguneshti!

Esme: (cu njild) Mini ti-agunescu! Sh-u dzits cu tutd gura? Tulja, cum
va s-pots s-agarsheshti zboarili atseali dultsili tsi-nj dzitseai? Cum
va s-agirsheshti gardinili-atseali mushati, mplini di lilici, cari ni
featsird s-agdrshim c3 ari sh-altd lumi? Nji si parea ¢ mash noi
doilji earam tu aestd lumi! Ia dzi-nj, Tulja, tu tsi muntsd acreashti
earba aestd tsi macash di ts-u scoasi vrearea dit inima? Ia dzi-nj sh-a
njia ta s-mic; si-nj vindic inima-a mea! (ninti ca s-bitiseasca di
zburari, intra Sutiri).

SCENA 7

Tulja, Esme, Sutiri

Sutiri: Earbi caftsd ca s-ti vindits? Si-ts spun mini fu ari. Ti tini
acreashti la geamie, sh-ti nds la bisearica. (s-foarnd cata Tulja cu
inati) Ma nu ts-am dzds3 mini ca s-nu caltsi tu casa aestd? (s-foarnd
catd Esme) Sh-tini, tsi cafts3, tsi vrei di lu-aduts aoa tu casa a ta? Nu
vedz cat diparti hits doilji? Nu vedz c3 tsi grem va mparti? Voi doilji
hits ca tu-un yis di namisa di hau, cari nu poati ca s-aduna virioara
putes. (paxeashti niheama) Ma ahantu tsi s3 cishdi mintea? Alasi-ti
di aesti yisi tsi nu s-fac vardoard. (s-toarna cata Tulja) Aidi, tradzi
sh-fudz!

Esme: (cu nod tu gurmadz) Ah! Chindruea, nu lu-agunea!

Sutiri: Citse, tsi-l vrei?

Esme: Ashteaptd und minutd! (s-mindueashti, sh-deapoea cata lumi)
Ah! Tsi s-fac, Dumnidzale, nveatsd-mi tsi s-fac, mini oarfana!

Sutiri: Aidi, tricu oara sh-nu dzasesh tsiva! Sh-multi zboard nu lip-
sescu, ni ti noi, ni ti tini!

Esme: (dupa niscantda oard-lj dzatsi cu dultseami al Sutiri) Ma s-
apufusescu di mi fac crishtind sh-mi ncljin la Stdmarie, deapoea?

Tulja: (cu haraud) Deapoea, tate, tsi caftsi? Cum di nu u ljai di gushi
shi s-u fats hilja-a ta, shi s-na dai uriciunjli! j

Sutiri: (greashti cu pirifanji) Sh-tinjia a mea iu neadzi, deapoea?
Paxea, paxea! Poati s-ti fats crishtind ca tutd lumea, mea vardoara s-
nu apandaxesht ta s-ti fats tini nveasta-a mea!

Tulja: Ma, tate, tsi dzits ashi!

Sutiri: (acatsa suratea cu daudli manj) la, atsea dzdc mini! Nu-nj
lavushescu suratea mini vardoara.

Esme: Ma tsi cheptu ai tini fard inima? Ahanti voi s-fac, sh-pistea s-u
aldxescu ti hatarea-al Tulja sh-tini di tsi u-ai inima? Di cilechi?

Sutiri: Nu pot, ci lu-am data zborlu!

Tulja: Ma prindi ca s-ljai zborlu nipoi, cd va s-amintdm ninga uni
crishtind. La bisearica-a noastrd va s-avem ninga und armana, sh-ti-
astea prindi s-ljai zborlu nipoi.

Sutiri: Ma s-aminj tufechea sh-pljumbul va s-toarni nipoi tu tufechi,
atumtsea sh-mini va s-ljau zborlu nipoi!

Tulja: Nitsi mini nu va s-ljau nipoi zborlu tsi lj-am datd ali Esme, shi
si shtii cd hilj-tu va s-lj-undzeascd totdna a tatd-sui, sh-prindi si sta
pi zbor.

Sutiri: Ma tsi dzits! isusearea easti etimd, tuts oaspitslji acljimats la
nveasta n-ashteapti, sh-tini ai gurd s-greshti?

Tulja: Mini nu-acljimai var! :

Sutiri: Ma acljimai mini!

Tulja: Ma, cum, citse s-acljenj fdrd ca s-mi ntreghi sh-pi mini?

Sutiri: Cura-ti di dinintea-a mea, s-nu ti ved!

Tulja: Pana cindu inima a mea va s-batd tu truplu-a meu, mini nu mi
min di-aoatsi! Mash mortu pots ca s-mi ljai. Tsi vinjish aoa si-nj ljai
inima a mea! Nu, nu, ci inima nj-u-am dati la aesti aoa, sh-lji loai

" inima-a ljei!

Sutiri: (cu inati) Ia iu va dzac ci lipseashti s-va dispartsits ti totdna!

Esme: (si salagheashti tu bratsali al Tulja) Nu! Nu! Mac3 ai inim3 di
ljundar, aidi s-n3 mpartsd, om faré inima!

Tulja: (cu inati) I va s-ljau Esme, i tu groapa tora!

SCENA 8
Tulja, Esme, Sutiri, Hatiye
Sutiri: (cata Hatiye tsi intra ciudusitd; Esme s-tradzi diundoarad dit
bratsali-al Tulja) E, dlj vedz? Aduchish tsiva?
Esme: (cata Sutiri) Aman, la tini sh-la Dumnidza!
Tulja: Paxea, tate!
Sutiri: Una turcala cu un crishtin acétsara vreari!
Hatiye: (cu ciudie) Acitsara vreari?
Esme: (lj-cadi milie shi s-salagheashti tu bratsali a md-sai) Ah, dado,
dado!
Hatiye shi Sutiri: (deadun) Cama ghini s-moara, s-lipseasca!...

(Cadi pirdelu — bitisita-a Actului II)
ACTUL I

Tu casa-ali Hatiye.

SCENA 1

Marcul, Fatme

Marcul: (singur) E, chirali, citd iu hits? Aoatsi u-aldsat shcretd casa.
(ashteardzi sudoarea cu manica) Uau! s-u lja draclu! Nj-ishi suflitlu
pana s-agiungu aoatsi. Sh-tora tsi-nj mi-apresh, nu aflai vara aoa.
Ciata iu tu-amari dusird? (aurla@) Chirali! Hanumsi! Catd iu loat
more? (shuird).

Fatme: (intra) Iu tsa si pari ca eshti, la oili tsi pashti, di-ashuiri aoatsi?

Marcul: Am tsi s-va fac? Voi avets micatd tuti veardzili di-asurdzat
dunjaea. Dauad sahits tsi ma aurlu aoatsi sh-var nu mi avdi.

Fatme: Ghini fatsesh di vinjish.

Marcul: Ma tsi nvitsai cé taha va s-fudzits!

Fatme: Shi cum ti-ashtiptam ca s-ts-alas sanatati, ashi vinjish.

Marcul: Ma tsi avut di fudzits di pi ghineatsd ahantu agonja, tsi va
shuird var tu ureaclji?

Fatme: Shtiu sh-mini tsi-avurd chiralili di 13 vinji aestd minti ca s-
fudzim?

Marcul: Sh-iu i ai chiralili tora?

Fatme: Esme easti nafoara tu bahce, sh-moasha s-dusi la una soats3 di-
a ljei.

Marcul: 1a peanarga, s-tsd dzdc, lea Fatme, mi-aduts vardoara aminti?
Mi vrei cu tutd inima?

Fatme: 1a, ti voi cu tutd inima.

Marcul: Am deapoea, tsi stai sh-nu 13 dai mandz3li a chiralilor shi si s-

duci aclo di iu vinjird...!

Fatme: Tsi dzits, 1ai Marco?

Marcul: Tsi dzic? Ia, ts-u tsani? Vrei s-lj-u cripam doilji di-aoatsi?

Fatme: Tu s-nidzem candu pistea na disparti.

Marcul: Ma ti pisti s-afl isapea. Ti duc la preftu, ti moalji tu apa shi
dzitsi tora sh-totina sh-tu eta-a etilor, amin!...

Fatme: Ma citse s-yin mini cu tini shi s-nu yinj tini cu mini? Catse s-
aldxescu mini pistea-a mea? S-u-alaxeshti tini a ta!

Marcul: Am iu easti faptd sh-aestd? Barbatlu s-neagd dupd und
muljari? Varaoara!

Fatme: Ma multi lucri tsi nu neg, 1i fitsem noi ca s-neaga.

Marcul: Ma nu shtii ci muljarea, Dumnidzélu u-ari dati ta s-yind dupa
barbat, ca manarlu sh-ca cilimeanlu njic, s-vind dup@ noi barbatslji?

Fatme: Tsi dzic mini? I yinj dupd mini, i cura-ti di-aoa!

Marcul: Ma u-ari faptd var aestd, ta s-u fac sh-mini?

Fatme: Atselj tsi au dealihea vreari, itsido pot!

Marcul: Ta dzi-nj mash un barbat ci featsi aestd, sh-deapoea tsd
tdxescu ca va s-yin cu tini (Fatme s-mindueashti) Aidi de, spuni-nj
mash un!

Fatme: Ma sa-ts spun cai easti, va s-u tsénj mistico?

Marcul: Am tini u shtii ¢ mini nu scot zborlu tsi-nj dzéts. Tini-nj
dzasesh ci Tulja ari vreari cu doamna-ta Esme sh-mini nu am dzasa
la varnu, ma tutd lumea u shtii.

Fatme: Va s-yinj dupd mini ma sd-ts spun ci un alt gioni aldxi pistea
shi s-dusi dupé-vruta-a lui?

Marcul: (cata lumi) More, ai s-nj-arad cu ndsa ca si nvets cai easti. (/-
dzatsi ali Fatme) Macd yin, tsi mi meald cd va s-nj-acatsd aranji
ciprili, i ma va s-nj-arménd ayinjli niardmati? Ia iu-ts dzdc ci fara di
tini nu pot s-binedz, ca tini eshti ca oae sh-mini escu chealea-a ta.

Fatme: Ta, Tulja, domnu-tu, aldsd sinatati la patria sh-oaminjlji a lui
sh-acitsd vreari cu doamna a mea shi s-dusi dupa nasa.

Marcul: Tsi zboard suntu atseali? Tsi curcubeti hearti? Ts-aradz cu
mini?

Fatme: Tu-ahtari oari ca aestd, vardoard nu nj-arad mini.

Marcul: Ma cum, fudzi dealihea?

Fatme: la, aza tahina fudzi!

Marcul: Ma cum, s-dusi si s-faca turcu?

Fatme: Dealihea ci s-featsi turcu. E, tora tsi dzéts? Va s-yinj cu mini?

Marcul: 1a, va s-yin!

Fatme: Va s-alaxeshti sh-pistea-a ta!

Marcul: Va s-u-alaxescu! (s-toarnd catda lumi) Napartica tsi ti maca sh-
cani fara coada, moi dirdimena!

Fatme: Aidi, nu sta, fa-ti etim ta s-fudzim!

Marcul: Mini etim escu, mash carliglu, nu-am altutsiva. (s-toarna cata
lumi) Ma s-ljau dot vard bashari, va s-hibd ghini. Va s-u-am ti mari
arshini ta s-u-alas nibashata.

Fatme: E, tora ti pistipsescu ca mi vrei. Sh-mini, va s-vedz c¢i cum va
s-t1 tsan pi palmi!

Marcul: E, tora, nu va-nj dai und bashari? Totdna nj-u ai taxitad sh-
varaoara nu nj-u-ai data.

Fatme: Aidi, puljlu-a meu, si-ts dau und bashari. (Marcul u-
ardcheashti s-u basha,; Esme s-avdi nafoara).

Esme: (di nafoara) Fatme)!

Fatme: Fudz cd yini doamna.

Marcul: Ia mini va s-fug tora.

Fatme: Sh-nu vrei s-nd adunam?

Marcul: Ma s-vrei ca s-mi afli, numa-a mea easti Marcu Trapunsus,
yin di la cuculici, alagi sh-afla-mi. Aruca-]j ariganlu tora.

Fatme: Ma tsi dzits ashi?!

Marcul: Ma cum, dealihea dzitseai tini cd@ va s-mi fac turcu? Na...
minti shereta! (Ja s-fuga).

Fatme: (lu tsani) Ma iu nedz ashi?

Marcul: Discarca-ti di mini, alasd-mi ca s-fug.

Fatme: Chindruea apiste! ca va ti zgrum!

Marcul: More, ai, fudz dnclo, palju turbat.

Fatme: Ah, apiste, apiste!

Marcul: Ma iu easti avdzatd aestd, si s-aradd armanlu! (fudzi) Ti
basheri, si s-facd turcu, si sh-aldxeasca pistea?

SCENA 2

Fatme, Esme

Esme: (cu ciudie) Ma tsi-lj fitsesh al Marcu ashi!

Fatme: Prindea s-lu vatdm, s-lu zgrum!

Esme: Ma citse s-lu zgrunj?

Fatme: Catse? Ca easti cani... gheaur, faré pisti. (catd lumi) Ah, tsi sa-
1j dzéc tora mini marata?

Esme: Ma, Fatme, dz3-nj, diundoara, tsi ai cu Marcul? Naci-lj spusesh
misticolu-al Tulja? ;

Fatme: Ma tsi dzits ashi, doamni, vardoard, putes!

Esme: Am deapoea, tsi avush?

Fatme: Nu-avui tsiva, mash ca-nj dzasi niscanti zboara slabi.

Esme: Soarili s-aproachi s-ascapitid sh-dada va ca s-yind di la vitsinj.
Fudz ca s-u-aduts!

Fatme: (sh-mushcd manjli shi fudzi) Aide, more, cani, more apiste!

Esme: (singurd) Ah, marata di dadd a mea. A ljei alj si pari ca Tulja va
sh-aldxeasci pistea a lui, sh-ti-atsea fudzi ahdntu cu haraua di-aoatsi,
ma cindu va si nveatsd ca mini, hilji-sa, apufusii ca s-aldxescu pistea
di vrearea-al Tulja, cum va-lj yind a ljei? Ah, citse aestd dzua di aza
nu treatsi diundoard? Nji s-pari, canda, c soarili nu va s-ascapita,
ma aravdd, moi inimi a mea, ci sh-aestd dzud va treaci cu caimadz,
ma mini, cu didearea a soarilui va s-hiba atsea cama marea haraui ti
mini sh-ti inima a mea.

SCENA 3
Esme, Sutiri, Mita sh-altsd@ oaminj armatusits

Sutiri: (tsi intra cu Mita sh-cu tuts alantsa oaminj armatusits, dzatsi
citd Esme) Sh-furlu-l va Dumnidzi, ma ma multu va s-va
nicuchirlu. (cata sots) Acatsats ushili voi, diundoara!

Mita: Altsa s-aveaglji la firidz, ca s-nu fugi var!

Esme: Ma tsi easti, doamne Sutiri, tsi avush?

Sutiri: Ai zboari s-greshti, palju turcala!

Esme: Ma citse cu ahatd inati?

Sutiri: Catse!? Ci yinghits anj di dzali am panastasi cu tufechea di
nanumirea shi u-aveam ti mari arshini ca s-bag mana pi muljeri. Ma
tora, nu escu-atsel tsi earam, ¢ tini ti fatsesh vultur shi vrei ca s-nj-
ardcheshti puljlu dit cubair.

Esme: (cata lumi) Ah, cari gura slaba nd ari prudata!

Sutiri: Aoatsi sclava va s-ti tsan!

Esme: (pirifand) Tu u-avets aflatd voi aestd sclavilji, s-tsanets altsd
sclayi?

Sutiri: U-avem aflati analtu pi-apala-a noastra!

Mita: E, turcal, s-dusi chirolu atsel tsi shteai, tora easti altu chiro!

Sutiri: Sclavi va s-ti ljau pind cdndu atsel atim di hilj-nju si-nj cada tu
man3, sh-deapoea du-ti cati iu s-vrei!

SCENA 4
Esme, Sutiri, Mita, Despa sh-altsd@ oaminj armatusits

Despa: (intrd) Ma ninga aoatsi hits ‘tsi u-avigljats? (catd Esme) Inima
shi suflitlu a meu, hilj-nju, iu lu-ai, strigd?

Sutiri: (u chindrueashti Despa) Despa, ia tsanj-ti niheamd ca s-fatsem
lucri buni sh-tinjisiti ca s-undzim cd him armanj shi s-tinjisim sh-
patria a noastrd. (cdtd Esme) Nu mi fi ca s-bag mana pi tini. Fudz,
tradzi ninti.

Esme: Varaoara putes.

Mita: Ma ti tsi u-avigljem? Citse nu u-alash Sutiri?

Esme: (cu inati) Diparti di mini, ca va disicai! Mini escu uni inima
apilpisitd sh-ashi ca nu mi-ashteapta altutsiva dicat groapa. Afirits-
va! Fudzits, ca va va disic cu ungljili. Yie nu va putets s-mi loats,
aoa, dininti, taljats-mi, sh-mash ashi putets s-mi loats sclava.

Sutiri: Zboarali-ts nu fac paradz, ma aidi, cu bun, ma s-nu vrei s-ti lom
cu zori.

Esme: Doamne Sutiri, tsi ts-ari adratd und featd ca mini, cari-l voi pi
hilj-tu cama multu di tini? Catse caftsi s-aspardza uni inim3 tsi easti
palatea-a hilj-tui? Sh-tsi stipsescu mini ci vrui pi hilj-tu? Naci nu
easti livendu, i nu easti mushat ta s-nu-1 voi? (spuni inima-lj) Aesta
inimd aoa cari di ndsd s-tsdni bana, aestd stipseashti shi aestd
lipseashti ca s-u ljai sclava.

Sutiri: (minduit) Aidits, sots, s-fudzim!

Despa: Tsi dzits, sh-ficiorlu a nostru, Tulja, tsi s-faci?!

Sutiri: Hilj nu-avem! Bagé cu mintea-ts ci muri sh-tora taha n3 turnim
di la groapa a lui shi s-lu plindzem. (cata Esme) Sclava nu va s-ti
ljau! Liberd va s-ti-alas, sh-aclo iu va s-nedz ca s-afli Tulja, si-lj
dzats s-nu s-aproachi, cd blastemlu shi uhtarli a parintsalor s-u shtits
cd va s-va macd. Zboarili s-nj-aduts aminti. Aidi, fudz tora!

Despac: (si salagheashti s-u-acatsa Esme) Nu, nu va s-fudz!

Esme: (s-fatsi napoi) Napoi, diparti di mini!

SCENA 5

Esme, Sutiri, Mita, Despa, Tulja sh-altsa armanj armdtusits

Tulja: (cat intrd nuntru) Chindruits, maci nu vrets s-videts harlu aoa
nuntru. (mutreashti catd tata-su) Ma sh-tini, tate, aoatsi eshti?
(mutreashti catd ma-sa) Sh-tini, dado, aoatsi?

Esme: (catd lumi) Bo, bo! Tulja aoatsi! Alimun, tora va s-lu cher!

Sutiri: Atime, atime! Nj-chirush tinjia tuta!

Despa: (mutreashti cata Tulja cu njila) Tulja, singurlu ficior a meu.
Mini escu mé-ta tsi earam multu pirifan3 di tini, di njata-a ta. (ca cu
inati) Ma tora dzdc, cama ghini s-earam tu groapd, moartd, dicit
aoatsi s-ved aesti lucri tsi fats tini. (cama cu inati) Firmac s-featsi
laptili tsi ts-am datd, ca s-nji nfarméts sh-inima a mea? Anatima oara
atsea tsi ti-adush tu lumea aesta.

Mita: (catd Tulja) Nu ts-easti crima di parintsd? L3 u surpash tinjia
tutd! Nu ts-easti arshini! Nu nedz pi var bamu mari ca s-ti grimu-
seshti? :

Tulja: (al Mita) Macd u vrei bana-ts, nu-aruca untulemnu tu pira, ca
cavai di atsel tsi va s-hiba aproapea.

Sutiri: Ma tsi lu-avigljats yiu? Catse nu-l vatdmats, cd mini escu parin-
tili-a lui sh-nu pot sd scol manjli nsus c@-nj si shcurtard. Aljumtrea,
mini va s-lu vAtimam cu manjli-a meali shi va sculam flambura nsus
cd vitamai un turcu, sh-cai turcu! Hiljlu-a meu!

Tulja: A njia-nj dzitsets turcu? Turtsd hits voi tsi va featsit ca canj pi
uni featd oarfand, pi-un inima curatd. Mutrits-vd s-va spunets gionj
la un anghil tsi nu v-ari adrata tsiva?

Sutiri: Hilj fard inima! Di tini mi feci ca vara muljari. (s-fatsi etim si s-
salagheascd) Cine! Cane! Nj-surpash tinjia tutd! (cata sots) Aidits,
sots, s-fudzim c# ahurhi si-nj hearba séndzili tu inima sh-nu voi ca s-
fac vari finico (si salagheashti) Va-1 vatam!

Despa: Aman, Sutiri, chindruea! ‘

Esme: (al Sutiri) Maci di ts-easti ahanti seati ti sdndzi sh-vrei ca s-
mats carni di om, vati-mi pi mini sh-bea sindzili-nj ca s-ti
fanateshti. C3 mini escu atsea tsi vrui pi hilj-tu ma ninti! Tradzi, de!
Vatad-mi!

Sutiri: Aidits, sots, s-fudzim! (tuts Gnchisescu s-fuga).

Despa: (lu-acatsa Tulja sh-lu tradzi) Aidi sh-tini, tsi stai!

Sutiri: (s-toarn@) Ma iu-1 duts? Mi ntribash mini ca-1 voi ti hilj i nu?
Tsi-1 voi ti hilj un atim, un prudot cari n-arushini soea tuti! Easti
uni mari arshini ti patria a noastra ca s-acatsa vreari cu una turcala!
‘zboari dit gura-a lui. Va s-lj-u ncljideam gura ti totdna. Ma tsi s-dzéc
a tatd-njui?

Sutiri: Aidi, more Despd, s-fudzim.

Despa: Nu, ci prindi ca s-lom sh-Tulja. C ma s-fugd, va-1 chirem ti
totana! -

Sutiri: Ashi cum easti, ti noi chirut easti. Ma ghini s-lu scriem tu
mortsa. (Sutiri fudzi cu sotslji a lui).

SCENA 6
Esme, Despa, Tulja
Despa: Ascultd aoatsi Tulja, maci tini va n-arniseshti shi va s-nedz
dupi aesti strigd, cari ti featsi ca s-u vrei ahdntu multu, s-da Dum-
nidz3 ca laptili tsi ts-am datd si s-facd arauri shi s-ti neacd. S-ti-aduca
mortu ma ghini ta s-ti ngrop crishtin sh-nu turcu. S-arniseshti
parintsilj shi dultsea patrie a ta! (Despa fudzi cu inati).

SCENA 7

Esme, Tulja
Tulja: (ncurtsiljadza manjli shi s-fatsi cd fudzi) Ah! Dado! Dado!. ..

Esme: Ah! Tulja, nu fudz, suflitlu-a meu.

Tulja: (cu njild) Ah, Esme, tsi sihati fu atsea tsi cddzum tu vreari noi
doilji ahantu multu!

Esme: Ma, Tulja, catse nu fudzish? Citse ti turnash nipoi? Ia dzi-nj?

Tulja: Dzdtseam cu mintea tra s-agarshescu sh-pi dada sh-pi tati ca s-
yin dupa tini, ma cindu nj-aduc aminti di zboarili ali dadi, nj-si pari
canda nj-u ncljidi gura cu mina a ljei. Sh-patria dultsi a noastra nj-
aurld shi-nj dzitsi “citd iu nedz prudote!” Sh-ti-atsea lipseashti ca s-
nd agirshim, ci ashi nd avu scriatd mira a noastra!

Esme: Tsi nfirmécos citsut easti aestu tsi-nj didesh cu mana-a ta?
Céndu ti patidzard tini, lipsea s-dzdcd numa-ts pird shi jar, ci ti
fatsesh ca s-ardza inima a mea! Ah, iu suntu sprigiurarli shi vrearea
di ma ninti? Iu mi-alash, om fard inima?... Ah! Tulja! Ai s-fudzim
diparti di-aesta lumi slaba di aoatsi. (cadi pi dzinuclji) Mari palacaru
tsd fac, Tulja! Aidi s-fudzim!

Tulja: Ma dinintea-a mea ti ndzinucljedz? Scoali-ti agonja ca va s-fug!

Esme: Ma, Tulja, da-nj vara umuti!

Tulja: Scoald, ci mash miletea a voastri va ta s-veadd oaminj
ndzinucljats, nu miletea-a noastra!

Esme: (sa scoald) Ia Tulja, mi scol ti tini, ma da-nj umuti, fi-nj inima
s-nj-arada.

Tulja: Nu pot, tsd dzish cd am patria sclavd sh-tora nj-aurld shi-nj
dzatsi cd vinji oara s-neg s-u-ascap. Nu avdza cambanjli cum bat, sh-
nd acljamad pi tuts? Azi va s-hibd dzua atsea cama marea, sh-pani-
yirlu atsel cama marli di totdna, i tora va s-liberim patria a noastra.
Sh-ti-atsea, atsel tsi arniseashti patria a lui tu ahtiri dzili, nu ari ni
inima, ni Dumnidza!

Esme: Ma, va s-mi-alash? Va s-mi arniseshti ti totdna?

Tulja: Sh-tini lipseashti s-fudz dit locurli aesti, agonja, ca s-nu ti-acats
stihlu cari yini! Stihlu tsi va s-vearsd sindzi di oaminj. Fudz, sh-ma-
cd vrei, nu mi agirsha sh-nu mi blastima! (cu njild) Blastimi mash
tihea-a noastra cari nd mparti. (s-avdu tufechi afoard) Avdza tufechi-
1i? Tatd-nju ari acitsatd polimlu cu turtsilj sh-lipseashti ca s-fug!

Esme: (scoati catsutlu din sin) Nu, Tulja, va s-fug mini ma ninti!

Tulja: Ma tsi vrei ca s-fats ashi?

Esme: Lipseashti ca s-fudzim doilji deadun. Tini ti duts tu polim sh-
mini tu groapa. Tini ti patria-a ta, sh-mini ti vrearea tsi u-am ti tini.
Tsi stai? Fudz!

Tulja: Pi Dumnidza! Tsi caftsa ca s-fats?

Esme: Fudz diparti, ca s-vedz cum s-vatima uni cari ari dealihea vreari
ca mini! Va s-vedz ctsutlu aestu tsi am tu mana, mplin di sandzi dit
inima-a mea. Sh-cindu va s-mi-acljami atsel ma marli giudicitor a

lumiljei, va si-lj dzac c@ singurd nj-u loai bana! Ca tu lumea aesta un
vrui sh-atsel eara soarili, lunjina sh-bana a mea, ma el mi-arnisi, mi-
aldsi sh-ti-atsea mi vatdmai. Macd am stepsu, da-nj mushtinarea tsi-
nj si cadi! Dumnidzale, fa-nj itsi s-vrei!

Tulja: (s-avdu tufechi nafoara shi nu shtii tsi s-facad) Avdza, Esme, s-
vatima, s-dinjicd parintsalj a mei! Nu mi tsdni. Ai niheama njila.
Aruc3-| harlu tsi tsanj tu méana!

Esme: (s-tradzi napoi shi scoald catsutlu catd cheptul a ljei) Fudz
anclo ci ti tini mi feci sh-di tini va s-mor! (cu zboardli aesti scoald
catsutlu, ma tu-aestd oara intra Hatiye).

SCENA 8
Esme, Tulja, Hatiye

Hatiye: (intrd shi s-lahtarseashti candu u veadi Esme cu catsutlu)
Hilje, feata a mea, Esme!

Tulja: Maci nu ts-u fricd di Dumnidz3, di njatili a tali, di ma-ta nu ts-
easti njila?

Hatiye: Esme, nu ts-u njild di mini?

Esme: (aruca catsutlu mpadi shi s-toarnd cata Tulja) Fudz tora, sh-
aclo, aclo analtu, Dumnidz3 va s-ti giudica ti aestd prudari a ta.

(Cadi pirdelu — bitisita-a Actului I1I)

ACTUL IV

Scena aspuni und paduri, sh-cat si scoald pirdelu s-ved barbats
armatusits tsi sta mpadi.

SCENA 1
Ma multsa barbats armatusits
Tuts: (sta mpadi sh-canta).
Ficiori, maca vrets
Bani buni s-tritsets,
Mini s-yinits s-mi ntribats
S-vd spun c@ cum s-fatsets.

SCENA 2
Mita, sh-alantsa barbats armatusits
Mita: (intra cu-und paltari di njel tu mana) Sots, sculats diundoara shi
arachits armili sh-acatsats loclu.
Un gioni: Tsi easti, ore Mita!

Mita: Aza, unlu di sots, caishti tsi va s-lu pata!

Altu gioni: Ma citse, yis vidzush?

Mita: Nu, paltarea tsi scosh tora di pi njel aspuni ca azi easti dzua di
Vanghilismo, dzui cu semnu!

SCENA 3
Mita, Tulja sh-alantsa barbats armatusits
Tulja: (intrd) Ma tsi habari loat di arachit tufechili?
Un altu gionj: Paltarea aspuni ca un di noi neshti va s-pata!
Tulja: Ma tati nu easti aoatsi? Cai di voi vidzu piltarea?
Mita: (pirifan) Mini u vidzui!
Tulja: Sh-catse greshti ahdntu cu pirifanji?
Mita: Ca ashi nvitsd Mita s@ zburasca cu turtsalj.
Tulja: (cu inati) A njia-nj dzits turcu? Si-ts ljai zborlu nipoi!
Mita: Mita tsi scoati din gurd, vardoard nu u lja napoi!
Tulja: (si salagheashti cu inati) Ma a tsia tsd dzash ca sa-ts ljai zborlu
népoi!
Un altu gioni: Pi pistea-a Hristolui, tsi fatsets ashi? Va s-nd micim ca
canjlji!
Tulja: Altioara s-ti nvets si zburdshti!
Mita: (scoati yitdganea) Tora lipseashti, tu-aesta oari...!
Tulja: (cu inati) Nu-nj spuni a njia yitiganea! Nu cirtea jarlu di iu sta,
cd va s-aprinda di va s-ti arda! (si salagheashti cata Mita; Mita s-
tradzi napoi; intrd Despa).

SCENA 4

Mita, Tulja, Despa sh-alantsa barbats armatusits

Despa: Dinintea-a mea, mpadi yitdganjli.

Un di gionj: Cum ti pitricu Stimaria, aljumtrea va si-s dispéntica!

Mita: Mini, sots, va s-fug ca s-aflu altd buluchi.

Despa: Doamne Mita, cati iu ti duts?

Mita: Va s-neg ca s-aflu sots crishtinj. Harseats hilj-tu. (fudzi; Tulja si
salagheashti ma ma-sa-1 tsani).

SCENA 5

Tulja, Despa sh-alantsd barbats armatusits
Despa: Ma cita iu lu-avets capidaniu?
Un di gionj: Fudzi di tahina shi s-dusi la oi ca si-lj dzaca al Marcu cita
1u s-1i duci oili! .
Despa: (cata Tulja) Ma citse, tsi-ts featsi omlu di eshti ahdntu cu inati?

Tsi ti fatsesh ashi ta s-mats lumea cu dintsal;?

Tulja: Ma a njia si-nj dzaca turcu el? Ghini ¢ vinjish tini 3, aljumtrea,
va si s-cutuvulea tu sindzi, aoa mpadi.

Despa: Vedz tsi va s-pats cindu nedz di acats vreari cu una turcala!

Tulja: Ah, more dado! Multu agonja va s-yineam cu Esme dinintea-a
parintsilor a mei, shi va-ts dzdtseam ¢4 nu chirut un ficior ma doi v-
adutsi mira: un anghil tsi va sd ncljind la Stamarie shi s-featsi
crishtini di s-adapsi crishtinamea shi el s-mi faca turcu!

SCENA 6
Tulja, Despa, Marcul sh-alantsa barbats armatusits

Marcul: (intra ca ciudusit) Ma aoatsi hits ninga?

Tulja: Tsi easti, 1a1 Marco?

Despa: O, Stamarie curbani!

Tulja: Ma catse nu zburashti? Tsi easti?!

Marcul: Turtsilj acatsara. ..

Tuts deadun: Cai more, cai acétsara?

Marcul: Domnul, am cai altu!

Despa: (ncrutsiljadza manjli) Sutiri lu-acitsara! (Ij-yini milie shi lja ca
s-cada ma Tulja u-acatsa).

Tulja: Dado, tsi avush? Yinits anculea diundoard, 13i sots, s-u dutsem
la shoput ta s-ardtseascd! (sotslji tuts deadun, fug cu Tulja sh-cu
Despa; armani mash Marcul).

Marcul: (singur) Aidi, fucaralu di mini, tsi-nj patsdi ca atsea tsi-1j muri
barbat-su shi psusi porcul sh-gumarlu sh-ahurhi ca s-planga: “Bar-
batlu, porcul, gumarlu, pi cari s-plangu ma ninti?” Ashi sh-mini.
Tora cai s-plingu, domnul i ma doamna, i ma oili, i ma galetsli, i ma
fluerlu, i ma vruta-nj Fatme tsi li loari tuti dushmanjlji di turtsd sh-
ninga fug?

SCENA 7

Marcul, Tulja
Tulja: (intré napoi) Ma cata iu s-dusira turtsilj tora?
Marcul: S-dipartard multu, doamne!
. Tulja: Ma tini, cum di-ascapash di nash?

Marcul: Nu ntreabi cum ascdpai! Avui band di la Dumnidza ca s-
banedz. Shi cari u shtii tsi nj-ari scriatd mira ca s-trag... Cara mi
loar3, mi tsdnurd niscantd oard sh-deapoea mi saldghird ca s-yin si-ts
dzidc... shi tsi s-tsd dzac...

Tulja: Ma tsi easti, dzi-nj diundoara!

Marcul: Nj-dzisiri ca tini tsi eshti ahdntu gioni, sh-mac vrei ca s-nu-1

friga tatd-tu pi suld, s-ti scolj shi s-nedz ta s-prudai armili. Aljum-
trea, tata-tu va s-lu-asparga.

Tulja: (cata lumi) Mini vor canjlji? La intrai tu inima... Lipseashti tora
ca Marcul s-fugd di-aoatsi ca s-nu mi chindrueasci ti itsido voi ca
fac! (lj-dzatsi al Marcu) Tradzi Marco, fudz aclo pi dzeand shi, ma
s-vedz turtsd, s-aruts caburea. Tradzi, fudz!

Marcul: (lja ca s-fugd ca cu frica; cata lumi) Aidi, mini maratlu, citi
ari tea tradzeari chealea-a mea ningal... (fudzi).

Tulja: Sh-tsi u voi bana s-banedz? Bani easti aesti? Tatd-nju-l loara
sclav sh-mini s-banedz ninga! (# putsana oara) Ah, Esme, trandafild
mushatd, cata iu hii tora! Tutd umutea-a mea eara la tini! Cu tini tri-
tseam bana. Ma tora li chirui tuti cati aveam tu minti. Lipseashti ca
s-mor. (¢ putsand oard apufuseashti) Tati a meu, va s-ti ascap. Ti
bana a ta va s-dau bana a mea. Ah, sclavilji lae, pand candu va na
sudz sindzili!

SCENA 8

Despa, Tulja shi altsa barbats armatusits

Despa: (intra, cu altsa barbats armatusits) Tsi s-fatsem tora, ficior fard
minti, tsi ti fatsesh ca s-mits pi tata-tu!

Tulja: Paxea, dado, sh-nu plandzi c tati va s-ascapa!

Despa: Cari va lu-ascapa? Ia dza-nj!

Tulja: Mini va s-lu-ascap, am cai altu!

Despa: Tini va lu-ascachi?

Tulja: Ti daud-trei sdhats va s-lu-ai tu bratsili-a tali!

Despa: Pots ca s-ascachi tatd-tu shi s-lu-aduts tu bratséli-a meali? Shi
stai ninga di nu ti fats vimtu?

Tulja: (cata lumi) Mi-aguneashti dada a mea. Alj si pari ci va s-mi
veada napoi aoatsi. Ah! Moi dado a mea!

Despa: Ma ninga-aoatsi eshti? Nu-azboiri diundoara?

Tulja: (cu njila) Ljartd-mi, dado, sh-ma s-vrei, da-nj urdciunjli!

Despa: Ma ti tsi s-ti ljertu? Tsa dau uriciunjli!

Tulja: Tsi caftu und hari, dado, nu tradzi mana. Agunea-mi cit cama
agonja. Ca aestd oard nu va s-afld alta. Adu aminti tatd-nju!

Despa: (aspareata) Ma Tulja, tsi zburashti ashi?

Tulja: Tsa dzac, moi dado, ca aoa iu va s-neg ca s-ascap pi tatd-nju, ma
s-hiba di mi vatdm, s-nu intsrd tu jali. Caplu s-nu lu-aplets, ma sa
stai pirifana shi s-dzits la alanti dadi c3 aveai sh-tini un ficior liven-
du, ma-1 pitricush si s-vatdma ti pisti sh-ti dultsea patrie a noastra!

Despa: Ma ahtari zboara tsi dzats tini, nu va s-ti-alas ca s-fudz singur.
Va s-nidzem doilji deadun.

Tulja: Nu, dado, cd va s-neg singur! (cata sots) Sh-voi sots stats aoatsi!

Sotslji: Lipseashti ca s-yinim sh-noi!

Despa: Ma tsi zburdshti ashi? Singur va nedz?

Tulja: Ah, moi dado, aclo 1u neg mini nu treatsi ni apala ni tufechili.
Mini nu neg ca s-acats polim c@ neg cu altd puteari ca s-ascap pi
tatd-nju. (cdta sots) Sh-voi sots, macd s-yina chirolu shi patria-a
noastrd s-libireadza dit sclavilja aestd marea tsi u-avem, atumtsea s-
yinits la murmintul-a meu shi s-acitsats s-giucats shi s-cantats cén-
titsi di libirari ali patrii, ca s-avdu shi s-aduchescu ci escu tu loc libi-
rat. Aljumtrea, nu va s-mi maca loclu. (cata@ ma-sa cu njild) Sh-tora,
more dado, dultsi dado, aidi s-ti bash ninga unaoara!

Despa: Nu, nu! Virdoara nu ti-alas ca s-fudz.

Tulja: Viara puteari di om poati s-mi tsdna, v-alas sanatati! (fudzi).

SCENA 9

Despa shi alantsa barbats armatusits
Despa: (s-salagheashti dupa el péana la pirde shi s-toarnd napoi) Ah,
hilj, tsi-nj fatsesh! (cata sots) Tsi stats voi, ninti!
Sotslji: Diundoard lu-agiunsim! (mea cat s-lja ca s-fuga, chindruescu
ndpoi, ca intrd Marcul cu haraud).

SCENA 10

Despa, Marcul shi alantsa barbats armatusits
Marcul: (cum intrd) Doamna tsal Sutiri, d3-nj sihdrichea si-ts dzic!
Despa: Tsi easti, 13i Marco?!
Marcul: Saharichea ca yini domnul Sutiri!
Tuts sotslji deadun: Tsi dzats more, dealihea?
Marcul: Dealihea! L-vidzui di-agnanghea iu yinea di hima dzeana!
Despa: Dealihea? L-vidzush cu ocljilj a tai?
Marcul: Am cu tsi-1 vidzui cara, cu urecljili?
Despa: Maci-1 vidzush, lu cunuscush?!
Marcul: Am cum cara, ti mushuteatsd goala-ts pari cé lj-am ocljilj?

SCENA 11

Despa, Marcul, Sutiri shi alantsa barbats armatusits
Sutiri: (intrd shi s-aruca tu bratsali-ali Despa; shi Despa una soe fatsi)
Despa-a mea!
Despa: (ndzinucljadza shi si ncljind al Dumnidza) O, Dumnidzale, tsa
multsunjescu.
Sutiri: Cita-iu easti Tulja?
Despa: Tora cat fudzi di-aoatsi!

Sutiri: Cata iu vrea ca s-neaga?

Despa: Nu ni dzasi catd iu va s-neagi. Mash dzasi c@ “va s-neg s-ascap
pi tatd-nju”.

Sutiri: Tsi dzats more! Ari oara tsi fudzi?

Sotslji: Tora cat fudzi! ;

Sutiri: Fudzits sots diundoard! Fatsets-va pulj sh-azbuirats. Loats
padzli sh-dzenjli ca s-lu-agiundzets.

Un di sots: Ta, nj-si pari ca tora s-alind aclo tu-anifur!

Despa: Aesti ghiurdani a mea, cu tuti flurii, va li dau a atsilui tsi va lu-
agiungd Tulja cama ninti!

Sutiri: Fudzits diundoar3, tsi ashtiptats?

Despa: Fudz Marco, fudz diundoara! (Marcul scoati tsaruhili, sileafea,
da ciciula di padi sh-ascuche manjli ca s-fuga cat cama agonja;
tuts sotslji fug nafoara).

3

SCENA 12
Despa, Sutiri, Mita

Mita: (cdt fudzi Marcul, Mita intrd pi di-alantd parti) Ti plamshu ti
mortu, more Sutiri.

Sutiri: Di nuntru dit groapa ishii! (s-lja doilji di gushi).

Mita: Ma ia dzi-n3, cum fatsesh di-ascipash?

Despa: Spuni-ni, cum ascipash dit manjli-a Harlui?

Sutiri: Ascultats s-vd spun cum ascipai. Va s-vi si scoald perlji din
cap. Cindu va s-avdzits c3 tsi puteari vinji di mi-ascapa! Ti ninga
putsini oar3 vrea s-mi fridzea pi suld di cu yiu, dushmanlu di turcu.
Ma, napandica, avdu ci s-dishcljisi usha di hapsani sh-intrd aviglji-
torlu nuntru shi-nj dzitsi “maci vrei ca s-ascachi bana-ts, fudz diu-
ndoard tora; shi bana-a ta su-ai ti spulaiti... la aestd...”. Sh-cari va si
pari ci-nj dzasi... cai tritsets voi tu minti c@ eara?

Mita sh-Despa: Ma cai eara?

Sutiri: Esme, Esme eara!

SCENA 13
Despa, Sutiri, Mita, Esme

Esme: (intrd, aldxita cu stranji armaneshti; di gushi poartd und crutsi
di-amalama) Da, Esme easti! (tuts ciudusits) Ta mutrea-mi ghini,
doamne Sutiri, nj-undzescu stranjili armaneshti? Nu escu turcald
tora! Escu crishtind curati! Crutsea aestd u-am ti mushuteatsi sh-
Armania easti tora patria-a mea!

Sutiri: Pini candu si-nj batd inima tu cheptu, vardoara nu va s-
agarshescu aestd bunateatsd a ta!

Despa: Tutd-amalama dit lumi s-u-adun shi s-ts-u dau a tsia, sh-napoi
nu s-palteashti aesta buniteatsd a ta. Maca vrei, lja-nj suflitlu a meu,
ts-ul dau cu tutd inima!

Esme: Tsanets-va suflitlu shi inima. Mash lilicea-a voastra caftu mini.

Sutiri: Ma tini caftsa un lucru tsi nu lu-avem.

Esme: Ma ninga. ..

Sutiri: Atsel tsi caftsa tini, lu-am data zborlu aljurea!

Esme: Ma, dealihea u dzats aesta?

Sutiri: Ma nitsi tini nu prindi si-nj caftsa ahtari hari!

Esme: S-nu-ts caftu ahtari hari dzits? Am deapoea, va-nj fats uni alta
hari tsi va s-tsa caftu?

Sutiri: Cu tutd inima, dza tsi vrei!

Esme: S-mi vatsanj! Cheari un pljumbu 1 un catsut ta s-mi aguneshti dit
lumea aesta!

Sutiri: Ahtari hari nu pot ca s-u fac la un anghil ca tini, ¢ cher tutd
tinjia a mea. Ma maca vrei, lja-nj suflitlu. Bana a mea ts-u harzescu
di hatarea-a ta sh-itsi vrei, fa-nj. Altutsiva nu pot si-ts dau!

Esme: Ah, tutd lumea u arnisii shi singura tora armash. Sh-una dada tsi
u-aveam, sh-atsea u chirui. Di cu oara tsi mi vidzu cu catsutlu tu
mind, etimd s-mi dispantic, lj-cddzu milie sh-muri. Aoaltari u ngru-
pai. Sh-tora tsi nj-armani a njia? Citi flurii sh-asimcadz tsi avui, li
ded ca s-ti-ascap pi tini. Tora armash cu aesti stranji di pi trup, shi
crutsea aestd. (spuni crutsea) Dzitseam tu mintea-a mea ca doilji cu
Tulja va banam ca puljlji dit paduri, s-nd@ hranim cu poami sh-cu er-
ghi, cd agiungu ti noi doilji. Ah! Tulja sh-altu nu! Ashi dzatseam
mini. Ma tora tsi-l cher, tsi fudzi di dinintea-a mea, tsi va s-fac? Cu
stranjili aesti arméaneshti di pi mini, crishtind curatd, va s-fug! Sh-ca
puljlu-ali noapti va s-aurlu. Sh-cari méanastiri va s-u-aflu ma ninti,
aclo va s-armén, s-mi fac calugritsd! Ca crishtind va s-banedz pana
candu Dumnidzilu va s-pitreacd anghilu si-nj lja suflitlu. (sta nihea-
ma) V-alas sanatati! Harsits-u voi lumea aesta! (s-toarnda s-fuga).

Sutiri: E, chindruea, featd oarfand, chindruea, nu fudz! (Esme s-toarna
sh-mutreashti cata Sutiri cari-lj dzasi al Mita) E, ore Mita, tsi dzéts?
Zborlu tsi nj-ai datd, pots ca s-lu ljai ndpoi? Ca tora lj-undzeashti ca
si s-facd nveasta a hilj-njui. Lj-aharzeshti una hari ahtari?

Mita: Lj-aharzescu aesti hari; sh-va-nj ljau zborlu napoi!*

Esme: (cu harauad) Dealihea dzats?

Sutiri: Maci easti vrearea-al Dumnidza!

? Aoa nd si pari ca lipsea apandisea al Mita, tr-atsea aestu zbor di-a
lui lu-adéavgam noi.

SCENA 14
Despa, Sutiri, Mita, Esme, Tulja

Tulja: (intrd fard s-mutreasca cata Esme) Ma, tate, tsi puteari fu atsea
tsi ti-ascdpa dit ungljili a dushmanlui?

Sutiri: (mutreashti catd Dumnidza sh-catd Esme) Dumnidzalu sh-
anghilu aestu di aoa!

Tulja: (u veadi pi Esme) Ma cum, Esme ti-ascapa?

Esme: Mutrea-mi ghini, Tulja! Ti vrearea-a ta, crishtind mi feci, sh-
crutsi portu di gushi.

Despa: (lj-dztsi ali Esme) Pi dzua-al Dumnidza di azi, di-aoa shi nclo,
numa a ta va s-hiba Vanghilie!

Sutiri: Ai loats-va di gushi tora, shi s-nj-avets urdciunjli.

Tulja: (s-aruca tu bratsali-ali Esme) Vanghilia-a mea!

Esme: Tulja-a meu.

Sutiri: Ta stats tuts mpadi. Adu, lea Despa ca s-bem tsiva, s-nd harsim
di-aest3 harau3 tsi avem azi. Aidi, 131 Mita, lja-lj-u un cantic ca
arminj aldvdats tsi him. (canta tuts, M¥a lj-u lja: arman alavdat;
Despa toarnd yin tu yilii la tuts, sh-tuts oard: sd nchirdaseasca: cat
bitiseashti canticlu, dzdtsi la tuts) Aidits, sculats s-giucam shi s-
bagim shi nveasta n cor, s3 sarbaturim dzua di az3, cd azi easti dzua
di Vanghilismo. Deadun cu haraua al Tulja, lipseashti s-cantdm shi
s-giucim cu tuts. (gioclu bitiseashti).

(Cadi pirdelu — bitisita-a Actului IV)

Nota di la Editor — Tu “Rivista di Litiratura shi Studii Armani”,
avem publicati trei piesi di teatru virsiunj armaneshti scriati di Mihali
Adam Custula, dupi piesi di teatru scriati pri limba gartseascd di-autori
grets, tsi-aspunea bana dit locurli arméneshti di-aoa sh-ma nsus di und
suti di anj. Avem publicati (i) Golfu — tsi lipsea ma ghini sa-1j dzatsem
Golf3, i articulat, Golfa, c3, dupd cum nd dishcljisi ocljilj Ghiorghi
Platari-Tzima di-Aminciu, numa armineasca easti Golfd, nu Golfu — tu
Anlu 6, Numirlu 1 (Tomlu XII) dit 1-lu di-April 1999, (ii) Vruta-a
Picurarlui, tu Anlu 6, Numirlu 2 (Tomlu XIV) dit 1-lu di Sumedru
1999, shi (iii) Haida, tu Anlu 7, Numirlu 1 (Tomlu XVI) dit 1-lu di-
April 2000. Tu-aestu numir a rivistaljei publicim ma nsus und altd
piesa di teatru, Esme, transpusd tu limba armaneasca tu anlu 1930, shi
giucatd tu anlu 1935 di membrilj a comunitatiljei armaneascd di
Bridgeport, CT dit Amirichie.

Dit crtsali armasi dupd moartea-al Mihali Custula la ficiorlu-a lui,
Peter Costulas, aflam ci piesa di teatru s-ari agiucata pi scend, Bridge-

portu, tu anlu 1935. Tuti rolurli, ci eara di muljeri i ci eara di barbats,
furd giucati mash di muljeri. Cu tuti ¢d nu shtim rolu tsi-1 giuca catiun
di “actori” cunushtem, dit un cadur faptu undshuna dupa spectacol,
numa-a actorlor shi stranjili cu cari eara nviscuts elj candu giucara pi
scend. Ashi, ma s-nu-avem faptd alath, videm prota Betty (Cashavelly)
Balamaci, Florence (Moran) Atanase, Flora Pittu shi Louise (Giambasi)
Lazar, tuti patruli nviscuti ca furi sh-cu tufechili tu méana. Deapoea
videm Doxia Sota shi Mary (Moran) Culetsu nviscuti ca turcali (Esme
shi Fatme), Rincea Pittu shi Jenny Costulas nviscuti tu stranji 1ai,
armaneshti, di casd (Despa shi Hatiye) shi alantsd patru “actori” dit
soni, Victoria Coca, Victoria Ciufecu, Virginia Nastu, shi Dumnica
Morova nviscuti tu stranji armaneshti di barbats, cu mustats sh-cu car-
libani (Sutiri, Tulja, Mita shi Marcul).

Ca s-publicim Esme avum prublemi cu manuscrislu, ashi cum na lu-
ari aldsatd Mihali Custula. Prota, nu ni si spuni cari easti autorlu shi
titlul pi gartseashti a piesdljei di teatru, necd na si spuni cat di aproapea
easti faptd virsiunea armianeascd di-atsea gartseascd. Ma, tu-und cutie
armasd dupa moartea-a lui, aflam cartea gartseascad publicatd Athina tu
anlu 1926, dupd cari Custula sh-featsi virsiunea-a lui. Sutiri Galani,
membru tu comitetlu di ridactsie a rivistaljei a noastrd, li mutri dauali
virsiuni, sh-atsea arméneascd sh-atsea gartseascd, sh-vidzu c@ dauali
virsiuni nu suntu tamam idyea soe. El ari loata caracterili gartseshti shi
isturia ashi cum easti paravulsitd tu carti shi 13 deadi caracteri shi bana
armaneasca. Limba shi zburdrea easti armaneascd, nu easti limba shi
zburdrea gartseasca turnatd pri-armaneashti. Tu locuri-locuri zburarea
easti prishcurtatd. Tr-atsea Custula easti aspus aoa ca autorlu-a piesa-
Jjei.

Cu tuti cd numili gértseshti, di ma multili ori nu s-para uidisescu
ghini cu-atseali arméneshti, Custula 1i tsdnu. El alaxi mash und, numa-
ali Fatme, cari tu virsiunea girtseasci eara Karmen. Ma noi, la editura
aldxim ma multili. Noi bdgam, tu virsiunea arméaneasca tsi publicim
tora, patru numi. Atsea al Stratos u featsim Sutiri, atsea al Floghas u
featsim Mita, atsea al Drosos u featsim Tulja sh-atsea al Bircos u fea-
tsim Marcu. Mash numili Despa, Esme shi Hatiye armasira idyili cu-
atseali dit virsiunea gértseasca.

Scriarea-a limbaljei armaneasca tsi u-aflam tu textili al Custula, tuti
scriati cu ména, n-aspuni cd, cu tuti ¢ el u zbura multu ghini limba ar-
maneascd, el nu cunushtea dip scriarea clasicd a limbaljei a noastra.
Bunaoara, el ari scriatd zboara ca: nunizasiesi, nuvasishiba, snuiram,
vasidispandica, sindai, snuluaplietsa, etc. zboara tsi noi li-aflam dit
contextu cd, tu sistemlu clasic di scriari a limbaljei a noastrd, lipsescu
scriari: nu-nj dzdsesh, nu va-ts hiba, s-nu earam, va si-s dispantica, si-

nj dai, s-nu lu-aplets, etc. Aestd naud scriari tu sistemlu clasic u featsi
prota Dina Vangheli, un membru dit comitetlu di ridactsie a rivistaljei.
El cafta si s-tsdna cit cama aproapea di virsiunea armaneascd ashi cum
eara scriatd di Custula, cu multi zboard farshiruteshti, ashi cum suntu
eali pronuntsati.

Ma nipoi, la ridactsia-a rivistaljei, featsim alti alaxiri, ca scriarea s-
hiba adratd dupa standardurli di scriari a rivistiljei. Manuscrislu avea
multi zboard dit zburdrea farshiruteascd, multi rumanismi shi ndaua
sboari dit limba amiricand. Ma multili di eali li alixim ashi cum min-
dueam noi ci easti ma ghini. Tri cititorlu tsi easti intirisat, li-aspunem
ma nghios aesti zboara (tu paranteza easti zborlu dit virsiunea tsi publi-
cam): adivarat (dealihea), agilu (anghil), auru (aurlu), bar (barnu),
buhcie (bahce), card (carni), carutsi (crutsi), cigeli (cinghelj), clina
(ncljin@), cuard (coarni), curtuliadza (ncrutsiljadza), diavrigara
(deavarliga), diuntruoard (diunéioard), doamna (tetd), doamne (afen-
dildoamne), dumnisoard (feata), dzinucljedz (ndzinucljedz), farmatos
(nfarmécos), flier: (flierlflueara), garantez (taxescu), iara (iarna),
kirasestu (chirnisescu), kisestu (nchisescu), mersi/multumescu (efha-
risto), niga (nicalninga), noroc (tihilcu sandtati), omu (omlu), parcarii
(palacarii), partsari (mpartsari), pistusiest (pistipsescu), pragurisiastd
(pargurseascd), raman (arman), rifuza (tradzi mand), salut
(ghinuescu), scap (ascap), sicriet (mistico), simniaza (va s-dzdcad),
sperantd (umuti), spigiurd (sprigiurd), thalaza (talandza), toard (toar-
nd), tori (tornji), Vagilie (Vanghilie), viasta (nveastd), viatd (nveatsa),
viglitor (avigljitor), viscut (nviscut), zurusi (zurlusi), sh-multi alti nias-
pusi aoa.

Pistipsim ¢ alaxirli di ma nsus, dit scriarea cu mana al Mihali Cus-
tula a piesaljei di teatru Esme, tu scriarea-a noastra clasica di la editurd,
fac dit virsiunea-a noastrd un virsiuni tsi easti etima trd dyivasiri, tr-
aduchiri sh-tr-agiucari pi scend, di tutd armanamea.

Noté — Tora, niinti di publicarea-a aishtui numir di rivistd, lom una
hibari di la Sutiri Galani. El n dzdtsi ci: (i) Golfa fu faptu un filmu
mut tsi-avu primiera la chinimatograflu Pantheon di-Anthina tu 22-li di
Yinar, 1915 shi (ii) Vruta-a Picurarlui fu faptu un filmu zburat, di sce-
naristul D. Tsakiri, productsia: Olympia Film, tu anlu 1932.

